
ªЗБЕКИСТОН — ИТАЛИЯ: ИККИ ТОМОНЛАМА СТРАТЕГИК ШЕРИКЛИК ВА УСТУВОР 
ЙªНАЛИШЛАРДАГИ КªП ¯ИРРАЛИ МУНОСАБАТЛАР ЯНАДА КЕНГАЙТИРИЛАДИ

Давоми 2-бетда

Қароргоҳ олдидаги майдонда фах-
рий қоровул саф тортди.

Италия Президенти ва унинг қизи — 
мамлакат биринчи ледисини Ўзбекис-
тон Президенти ва рафиқаси самимий 
қарши олдилар.

Ҳарбий оркестр икки давлат мад-
ҳияларини ижро этди.

Давлат раҳбарлари фахрий қоро-
вул сафи олдидан ўтиб, расмий деле
гациялар аъзоларини қутладилар.

Шундан сўнг Ўзбекистон Республи-
каси Президенти Шавкат Мирзиёев ва 
 Италия Республикаси Президенти  Сержо 
Маттарелла “Кўксарой” қароргоҳида икки 
томонлама музокара ўтказдилар.

Учрашув аввалида давлатимиз раҳ-
бари олий мартабали меҳмонни сами-
мий қутлаб, Италия Президентининг 
ушбу ташрифи икки томонлама муно-
сабатлар ривожида муҳим воқеа эка-
нини таъкидлади.

Сержо Маттарелла Ўзбекистон 
етакчисига таклиф ҳамда Италия 
делегациясига кўрсатилаётган меҳ-
мондўстлик учун дилдан миннатдор-
лик билдирди.

Италия Президенти Янги Ўзбе-
кистонда амалга оширилаётган орт-
га қайтмас ислоҳотларни қатъий 

10 ноябрь куни “Кўксарой” қароргоҳида Ўзбекистон Республикаси Президенти Шавкат Мирзиёев 
таклифига биноан мамлакатимизда расмий ташриф билан бўлиб турган Италия Республикаси Президенти 

Сержо Маттареллани расмий кутиб олиш маросими бўлиб ўтди.

 қўллаб қувватлашини алоҳида таъкид-
лади ҳамда мамлакатимизнинг Марка-
зий Осиёда барқарорликни таъминлаш 
ва интеграциялашувни кучайтириш 
борасидаги саъйҳаракатларини юксак 
баҳолади.

Икки томонлама стратегик шерик-
ликни ва устувор йўналишлардаги кўп 
қиррали муносабатларни янада кенгай-
тириш масалалари муҳокама қилинди.

Ўзбекистон Президенти жорий йил 
июнь ойида Италияга амалга оширган 
расмий ташрифи давомида эришилган 
келишувларни амалга оширишга ало-
ҳида эътибор қаратилди.

Давлат раҳбарлари парламентлар 
ва ташқи сиёсий идоралар ўртасида-
ги фаол мулоқотларни давом эттириш 
муҳим эканини айтдилар.

Келгуси йилда ташқи сиёсий идора-
лар раҳбарлари даражасидаги Стра-
тегик мулоқотнинг биринчи йиғилиши-
ни ўтказишга келишиб олинди.

“Марказий Осиё — Италия” мулоқо-
ти доирасида ҳам фаол алоқалар да-
вом эттирилади.

Иқтисодий ҳамкорлик соҳасида жорий 
йил бошидан ўзаро товар айирбошлаш 
30 фоизга ошди. Қўшма лойиҳалар порт-
фели 9 миллиард еврони ташкил этди.

Савдо муносабатларини янада ри-
вожлантириш мақсадида Савдога кў-
маклашиш комплекс дастурини ишлаб 
чиқиш таклиф қилинди.

Италиянинг етакчи компаниялари 
билан металлургия, энергетика, элек
тротехника, қишлоқ хўжалиги ва бошқа 
тармоқларда муваффақиятли коопе-
рация қилинаётгани қайд этилди.

Мамлакатимиз миллий иқтисодиёт-
ни модернизация қилиш лойиҳалари-
да Италиянинг илғор ва юқори техно-
логик компанияларини жалб қилишдан 
манфаатдор экани билдирилди.

Томонлар Тошкент шаҳрида саноат 
кооперациясини чуқурлаштиришга 
хизмат қиладиган “Конфиндустрия 
 Ўзбекистон” саноатчилар уюшмаси 
очилганини олқишладилар.

Ҳукуматлараро гуруҳ доирасида ма-
ҳаллийлаштиришнинг янги йўналиш-
лари ва лойиҳалари бўйича таклиф-
лар тайёрлашга келишиб олинди.

Италия Ўзбекистоннинг Жаҳон 
савдо ташкилотига тез фурсатда 
киришини ҳамда Европа Иттифоқи 
билан кенгайтирилган шериклик тўғ-
рисидаги битимнинг қабул қилишини 
қўллабқувватлашга тайёрлиги бил-
дирилди. 

Икки мамлакат ҳудудлари ўртаси-
даги тўғридантўғри алоқаларни рағ-
батлантириш муҳимлиги қайд этилди. 
Шу муносабат билан Ўзбекистон ва 
Италия ҳудудлари форумини таъсис 
этиш ва унинг илк учрашувини келгу-
си йили Самарқандда ўтказиш таклиф 
қилинди.

Бундан ташқари, маданийгума-
нитар ҳамкорликни ривожлантириш 
истиқболлари атрофлича муҳокама 
қилинди. 

Тошкентдаги Турин политехника 
университети филиалининг фаолияти 
бу борадаги муваффақиятли шерик-
ликка мисол экани қайд этилди.

Ушбу етакчи олий таълим даргоҳи 
негизида Италиянинг илғор техноло-
гиялари трансфери маркази ташкил 
этилади.

Ўзбекистонда итальян тилини ўр-
ганишга қизиқиш ўсиб бораётгани 
мамнуният билан таъкидланди. Мак-
табларимизда итальян тили ўқитувчи-
ларини тайёрлаш ва мактабларимизда 
уни ўқитишни босқичмабосқич жорий 
қилиш муҳимлиги ҳақида якдил фикр 
билдирилди.

Шунингдек, Италияда қўшма тасви-
рий санъат кўргазмаларини ўтказиш 
режалари муҳокама қилинди. 

Халқларимиз бирбирининг бой ва 
бетакрор маданийтарихий мероси 
билан танишиши учун мамлакатла-
римизда Ўзбекистон ва Италия мада-
ният, кино ва туризм кунлари ўткази-
лади. 

Самарқанд археология институти 
ҳамда Болонья ва Неаполь универси-
тетларининг қўшма гуруҳи томонидан 
олиб борилаётган археология изла-
нишлари юксак баҳоланди. 

Давлат раҳбарлари академик алма-
шинувларни кенгайтириш ҳамда қўш-
ма Таълим форумини ўтказиш зарур-
лигини алоҳида таъкидладилар.

Халқаро ва минтақавий аҳамиятга 
молик долзарб масалалар, хавфсиз-
ликка умумий таҳдид ва хатарларга 
қарши курашишдаги ҳамкорликни да-
вом эттириш юзасидан ҳам фикр ал-
машилди.

Ўзбекистон Республикаси Президенти 
Шавкат Мирзиёев ва Италия Республи-
каси Президенти Сержо Маттарелланинг  
музокаралари якунида икки мамлакат 
ўртасидаги стратегик шериклик ва кўп 
қиррали ҳамкорлик муносабатларини 
янада ривожлантиришга қаратилган 
Қўшма баёнот қабул қилинди.

Давлат раҳбарлари ҳузурида Дип-
ломатик паспорт эгаларини виза 
тартибтаомилларидан озод этиш 
тўғрисида Ҳукуматлараро битим 
ҳамда таълим, фан, технология ва 
инновациялар, спорт соҳасида ҳам-

корлик қилиш тўғрисида келишувлар 
имзоланди.

Ўзбекистон — Италия саммити дас-
тури доирасида Президент  Шавкат 
Мирзиёев ва Президент Сержо 
 Маттарелла дарахт экиш маросимида 
иштирок этдилар.

“Кўксарой” қароргоҳидаги Фахрий 
меҳмонлар хиёбонида давлат раҳ-
барлари биргаликда арча экдилар. Бу 
халқларимиз ўртасидаги анъанавий 
дўстлик муносабатлари мустаҳкамла-
ниб, Ўзбекистон ва Италиянинг кўп 
қиррали ҳамкорлиги ва стратегик ше-
риклиги кенгайиб бораётганининг рам-
зи бўлади.

Италия Республикаси Президенти 
Сержо Маттарелла Ўзбекистон Бош 
вазири Абдулла Арипов ҳамроҳлиги-
да “Янги Ўзбекистон” боғига ташриф 
буюрди.

Бу ерда олий мартабали меҳмон 
Мустақиллик монументи пойига гул 
қўйди. 

Уч минг йилдан зиёд давр — она 
Ватанимиз ҳудудидаги миллий дав-
латчилик тарихи илдизлари шу қадар 
теран. Монументга эътибор қаратган 
киши мана шу залворли ўтмишнинг 
бадиий ифодасига гувоҳ бўлади. Меҳ-
монга мажмуада ифодаланган ана шу 
тарих, унинг мазмуни ҳақида сўзлаб 
берилди. 

Олий мартабали меҳмонлар, рас-
мий хорижий делегацияларнинг мам-
лакатимизга ташрифи доирасида бу 
ердаги монументга гул қўйиш анъанага 
айланган. 

Делегация аъзолари мажмуада 
акс эттирилган алломалар, буюк 
саркарда ва жаҳонгирлар, жадид 
боболаримизнинг сиймоларига ало-
ҳида эътибор қаратди. Тинчлик, 
эркинлик, эзгулик тимсоли бўлган 
Ҳумо қуши тасвири мажмуанинг ба-
мисоли гултожидай кўриниши эъти-
роф этилди. 

Олий мартабали меҳмон Тошкент 
шаҳридаги Турин политехника универ-
ситети фаолияти билан ҳам танишди.

Ушбу олий таълим муассасаси 
Италиянинг Турин политехника уни-
верситети билан ҳамкорликда таш-
кил этилганига ўн тўрт йил бўлмоқда. 
Муассасада ўтган даврда автомобил-
созлик, энергетика саноати, архитек-
тура каби соҳаларга кўплаб малакали 
кадрлар тайёрланди. 

Таълим тизимидаги бундай ютуқ 
қайд этилишининг асосий омиллар-
дан бири Ўзбекистон ва Италия ўқув 
дастурлари орасидаги тафовутлар 
уйғунлаштирилганидир. Шунингдек, 
таълим жараёнига замонавий ме-
тодлар татбиқ этилганида дейиш 
мумкин.

Италия Республикаси Президенти 
Сержо Маттареллага кейинги йиллар-
да мамлакатимиз таълим тизимида 
амалга оширилаётган ислоҳотлар, 
эришилаётган натижалар ҳақида маъ-
лумот берилди.

Айни пайтда бу ерда 2 минг нафар-
дан ортиқ ёшлар таълим олмоқда. 
Битирувчилар бир пайтнинг ўзида ик-
кита — Италиянинг Турин политехника 
университети ва Тошкент шаҳридаги 
Турин политехника университети дип-
ломига эга бўлади. 

Шу ўринда Италиянинг Турин поли-
техника университети ҳақида қисқача 
маълумот келтириб ўтамиз. Ушбу таъ-
лим муассасаси 1859 йил ташкил этил-
ган. У Европанинг энг илғор техника 
университетларидан бири саналади. 
Таълим жараёни илмий ва амалий тад-
қиқот билан фаол равишда бирга олиб 
борилиши билан ажралиб туради. У ўн 
саккиз факультет ва кўплаб йирик авто-
мобиль ҳамда бошқа корхоналар учун 
асосий илмийтадқиқот маркази бўлган 
лабораторияларни ўз ичига олади.

Пойтахтимиздаги Турин политехни-
ка университети мана шундай тарихий 
ривожланиш босқичларига эга муасса-
са билан доимий ҳамкорлик қилади.

Ўзбекистонда халқаро эътирофда-
ги, замонавий талабларга мос келувчи 
таълим даргоҳининг очилгани кўплаб 
ёшларимизнинг тегишли соҳаларда 
ўз имкониятларини рўёбга чиқаришда 
муҳим аҳамиятга эга.

Бугунги кунда мазкур университет-
ни ривожлантириш бўйича тегишли 
стратегия ишлаб чиқилган. У бўйича 
келгусида янги таълим йўналишлари-
ни очиш, талабалар қабулини кўпайти-
риш режалаштирилган. Автомобилсоз-
лик, қурилиш ва энергетика саноатида 
замонавий билим ва кўникмаларга эга 
малакали кадрларни тайёрлаш мақса-
дида жаҳоннинг етакчи олий таълим 
муассасалари билан ҳамкорликда қў-
шимча факультетлар ташкил этилади.

Таълим тизимида олиб борилаёт-
ган ислоҳотларни янги босқичга олиб 
чиқиш ҳар қачонгидан ҳам муҳимлиги 
ҳақида фикрлар билдирилди.

Олий мартабали меҳмон шу куни 
ташриф дастури доирасида Самар-
қанд шаҳрига келди.

Италия Республикаси Президенти 
Сержо Маттарелланинг мамлакатимиз-
га расмий ташрифи давом этмоқда.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

ТИББИЁТ ХОДИМЛАРИ КУНИ 
МУНОСАБАТИ БИЛАН СО²А 

ХОДИМЛАРИДАН БИР ГУРУ²ИНИ 
МУКОФОТЛАШ Тª¡РИСИДА

ªЗБЕКИСТОН СО¡ЛИ¯НИ СА¯ЛАШ СО²АСИ ХОДИМЛАРИГА

Мамлакатимизда соғлиқни сақлаш 
тизимини халқаро стандартлар асо-
сида ривожлантириш, тиббий хизмат 
кўрсатиш сифатини ошириш, аҳоли 
саломатлигини ишончли муҳофаза қи-
лиш борасидаги кўп йиллик самарали 
меҳнати, соҳани тубдан ислоҳ этишга 
қаратилган дастурлар ижросини му-
ваффақиятли таъминлаш, замонавий 
даволаш усулларини амалиётга кенг 
татбиқ этиш, жамиятда соғлом тур-
муш тарзини мустаҳкамлашга қўшган 
муносиб ҳиссаси, юқори малакали 
кадрларни тайёрлаш йўлидаги катта 
хизматлари ҳамда ижтимоий ҳаётдаги 
фаол иштироки учун қуйидагилар фах-
рий унвон, орден ва медаллар билан 
мукофотлансин:

“Ўзбекистон 
Республикасида 

хизмат кўрсатган соғлиқни 
сақлаш ходими” 

фахрий унвони билан

Азизов Сабит Курбанович — 
Республика ихтисослаштирилган 
нефрология ва буйрак трансплан-
тацияси илмийамалий тиббиёт 
марказининг 1гемодиализ бўлими 
мудири

Нуралиева Гулноза Сагдуллаев-
на — Республика махсус 1Зангиота 
шифохонаси бош педиатри

Ўзбекистон Республикаси 
Президентининг
Ф А Р М О Н И Ҳурматли тиббиёт ходимлари!

Аввало, ўз ҳаётини элюрт сало-
матлигини асрашдек олижаноб ишга 
бағишлаб келаётган сиз, азизларни 
қутлуғ касб байрамингиз — Тиббиёт 
ходимлари куни билан самимий му-
боракбод этаман.

Биз Янги Ўзбекистонда инсон қад-
ри ва манфаатларини таъминлашни 
ўз олдимизга эзгу мақсад қилиб қўй-
ган эканмиз, бу йўлда халқимиз сало-
матлигини мустаҳкамлаш энг муҳим 
вазифаларимиздан бири бўлиши та-
биийдир.

Айни шу мақсадда кейинги йил-
ларда Ўзбекистон соғлиқни сақ-
лаш тизими тубдан ислоҳ қилин-
моқда. Соҳанинг моддийтехник 
базаси, кадрлар салоҳияти мус-
таҳкамланмоқда. Тизимга илғор 
даволаш ва диагностика усулла-
ри, инновацион технологиялар 
кенг татбиқ этилмоқда.

Ана шундай саъйҳаракатларимиз 
туфайли бирламчи ва малакали тиб-
бий хизматлар аҳолининг кенг қат-
ламларига кириб бормоқда. Бунинг 
тасдиғини шу йилнинг ўзида жой-
ларда 22 та оилавий поликлиника,  
93 та оилавий шифокорлик пункти ва  
394 та маҳалла тиббиёт пункти таш-
кил этилиб, бирламчи тиббий хиз-
матлар 2 миллион 100 минг нафар-
дан зиёд аҳолига яқинлаштирилгани 
мисолида яққол кўриш мумкин.

Бу ҳақда сўз юритганда, 8 миллион 
600 минг нафар аҳоли профилактик 
тиббий кўрикдан ўтказилиб, уларнинг 
685 минг нафари амбулатор, 72 минг 
нафари эса стационар шароитда соғ-
ломлаштирилгани, скрининг текши-
рувлари орқали 167 минг нафар юрт-
дошимизда юракқон томир, 52 минг 
нафарида қандли диабет касаллиги 
аниқланиб, уларнинг саломатлигини 
тиклаш чоралари кўрилганини таъ-
кидлаш лозим.

Айниқса, туғма юрак нуқсони бўл-
ган 2 минг нафар боланинг давлат 
ҳисобидан операция қилингани ёш 
авлодга меҳр ва ғамхўрлик кўрсатиш-
нинг яна бир ёрқин намунаси бўлди.

Соҳага давлат тиббий суғуртаси 
ва рақамлаштириш механизмлари 
билан бирга хусусий тиббиёт муас-
сасалари фаолияти ҳам кенг жорий 
этилмоқда. Шифохоналарни замона-
вий транспорт ва тиббий жиҳозлар 
билан таъминлаш даражаси кескин 
яхшиланмоқда.

Айнан ана шундай ўзгаришлар, 
жонкуяр шифокорлар, юқори малака-
ли тиббиёт мутахассислари, ҳамши-
раларнинг машаққатли меҳнати ту-
файли юқори технологик жарроҳлик 
операциялари нафақат пойтахтимиз 
ва вилоятлар марказларида, балки 
туманларда ҳам муваффақиятли ўт-
казилмоқда ва минглаб беморлар ўз 
дардига шифо топмоқда. 

Соҳа ходимлари меҳнатини рағ-
батлантириш, иш ҳақини ошириш 
доимо эътиборимиз марказида бў-
либ келмоқда. Сўнгги 7 йилда ушбу 
тизимда самарали хизмат қилиб ке-
лаётган юртдошларимиздан 727 на-
фари Ватанимизнинг фахрий унвон, 
орден ва медаллари билан тақдир-
ланди.

Бугунги байрам муносабати билан 
уларнинг сафига яна кўплаб тиббиёт 
ходимлари қўшилганини алоҳида қайд 
этмоқчиман. Фурсатдан фойдаланиб, 
ушбу фидойи юртдошларимизни юк-
сак мукофотлар билан табриклаб, 
барчасига ўзимнинг чуқур ҳурматим 
ва эзгу тилакларимни билдираман.

Азиз дўстлар!
Биз “Ўзбекистон — 2030” страте-

гияси доирасида тиббиёт соҳасида 
ҳам улкан ўзгаришларни амалга оши-
ришни режа қилганмиз. Жумладан, 
аҳолининг ўртача умр кўриш даво-
мийлигини 78 ёшга етказиш, бунинг 
учун тиббиётга йўналтириладиган 
маблағлар ҳажмини 2 баробар оши-
риш, онкология, юракқон томир, диа-
бет ва нафас йўллари касалликлари 
бўйича эрта ўлимни 2,5 баробар ка-
майтириш, Ўзбекистонни сил хаста-
лигидан холи мамлакатга айланти-
риш устувор вазифамиз бўлади.

Шунингдек, 350 минг нафар диабет 
ва 1 миллион 500 минг нафар юрак
қон томир касаллиги билан оғриган 

беморларни даволаш, тиббий ёрдамга 
муҳтож аҳолининг 70 фоиз мурожаат-
ларини бирламчи бўғиннинг ўзида ҳал 
этиш, беморларни гемодиализ ўрин-
лари билан тўлиқ қамраб олиш бўйи-
ча ҳам амалий ишларни бошлаймиз.

Аҳоли ўртасида мустаҳкам сало-
матлик гарови бўлган соғлом турмуш 
тарзини шакллантириш, жисмоний 
тарбия ва спортни ривожлантиришга 
ҳам алоҳида эътибор қаратилади.

Қадрли тиббиёт ходимлари!
Барчамиз биргаликда ҳаракат қи-

либ, тиббиёт соҳасини чинакам халқ-
чил тизимга айлантириш бўйича ол-
димизда турган улкан вазифаларни 
албатта муваффақиятли адо этамиз.

Ўз қасамёдига, касби ва бурчига 
садоқат билан меҳнат қилаётган, Абу 
Али ибн Синодек буюк аждодларимиз 
анъаналарининг давомчилари бўлган 
сиз, азизлар бундан буён ҳам шу эзгу 
йўлда бор билим ва тажрибангизни 
сафарбар этасиз, деб ишонаман.

Сизларни Тиббиёт ходимлари 
куни билан яна бир бор чин дилдан 
табриклаб, ғоят шарафли ва масъ
улиятли фаолиятингизда сиҳат  
саломатлик, ютуқ ва омадлар, 
 оилавий бахтсаодат тилайман.

Шавкат МИРЗИЁЕВ,
Ўзбекистон Республикаси 

Президенти

Ўзбекистон Республикаси Президенти 
Матбуот хизмати сурати.

— Жаноб элчи, биламизки жорий 
йилнинг 7-9 июнь кунлари Италия-
га Ўзбекистон Президенти Шавкат 
 Мирзиёевнинг тарихий ташрифи 
амалга оширилган эди. Сиз Италия 
раҳбарининг Ўзбекистонга жавоб таш-
рифидан нималарни кутяпсиз?

 — Ўзбекистон Президенти Шавкат 
Мирзиёевнинг Италияга ташрифи жуда 
самарали бўлган эди. Ташриф давомида 
муҳим шартномалар имзоланди. Энг асо-
сийси, мамлакатларимиз ўртасида Стра-
тегик шериклик муносабатларини ўрнатиш 
тўғрисидаги қўшма декларация имзолан-
гани бўлди. Бундан ташқари, 11 та муҳим 
ҳужжатнинг имзоланиши, ташриф доира-
сида бизнес форум ўтказилиши ҳам ало-
ҳида аҳамият касб этди. 

Ҳамкорлик алоқалари кучайиб бо-
раётгани ва самарали натижаларга эри-
шаётганимиз ўзаро ташрифларга йўл 
очмоқда. Шу ўринда Ўзбекистоннинг 
тобора ошиб бораётган мавқеи мамла-
катингизни Италия учун янада муҳим 
давлатга айлантирмоқда. Шунингдек, 
биз Ўзбекистонда инвесторларимиз, 
компанияларимиз учун кенг имконият-
ларни кўряпмиз. Айни пайтда Ўзбекис-
тонни барқарорлик, тинчликни таъмин-
ловчи, халқаро муносабатларда ана шу 
қадриятларни доимо қўллабқувватлаб 
келаётган давлат сифатида юксак қадр-
лаймиз.

— Ўзбекистон — Италия муносабат-
ларининг бугунги ҳолати ва истиқбол-
лари ҳақидаги фикрларингиз билан 

УМУМИЙ АЛО¯АЛАРИМИЗ УЗО¯ ТАРИХДАН  
БУГУНГИ АМАЛИЙ ²АРАКАТЛАРГА КªЧМО¯ДА

ИТАЛИЯ ПРЕЗИДЕНТИ ªЗ ТАШРИФИ 
БИЛАН МАРКАЗИЙ ОСИЁГА 

ДАРВОЗА БªЛГАН ªЗБЕКИСТОНГА 
АЛО²ИДА ЭЪТИБОР ¯АРАТМО¯ДА

Италия элчиси Агостино ПИННА:

Нашрда Ўзбекистоннинг Ломбардия ва Лигу-
риядаги фахрий консули Массимо Поллио билан 
Ўзбекистон ва Италия ўртасидаги ҳамкорликнинг 
ҳолати ва истиқболлари, мамлакатимиз салоҳия-
ти ҳамда сайёҳлик имкониятларига бағишлаган 
батафсил интервью босилган.

Ушбу мамлакатдаги етакчи “Agenzia Nova” 
ахборот агентлигининг “Nova News” онлайн 
нашри Италия Республикаси раҳбарининг Ўзбе-
кистонга ташрифи доирасида имзоланиши ре-
жалаштирилган ҳужжатлар тўплами тўғрисидаги 
мақолани эълон қилди.

“Сержо Маттарелла Оскар Луиджи Скальфа-
ро ташрифидан сўнг 1997 йилдан буён Марка-
зий Осиёнинг ушбу давлатига ташриф буюрган 
биринчи Президент бўлади, — деб ёзган элект-
рон нашр. — У ўзбекистонлик ҳамкасби Шавкат 
 Мирзиёев билан икки томонлама учрашув ўтка-
зади. Ўз навбатида, Сержо Маттарелла уни ёзда 
Квиринал саройида қабул қилган эди”.

Мақолада Сержо Маттарелланинг ташрифи 
жорий йилнинг июнь ойида Стратегик шериклик 
муносабатларини ўрнатиш тўғрисидаги қўшма 
декларациянинг қабул қилиниши натижасида туб-
дан ўзгарган Италия ва Ўзбекистон алоқаларига 
янада туртки бериши таъкидланган. Бу сиёсий, 
савдоиқтисодий, ҳарбий, маданий ва туризм со-
ҳаларида ҳамкорликни мустаҳкамлашни, шунинг-
дек, икки йилда бир марта ташқи ишлар вазирла-
ри ёки уларнинг ўринбосарлари ҳамраислигида 
икки томонлама муносабатлар, шунингдек, ўзаро 
манфаатли глобал ва минтақавий муаммоларни 
муҳокама қилиш учун стратегик мулоқот ўрнатиш-
ни назарда тутади.

“2022 йилда Италия Марказий Осиёдаги 
ушбу давлатнинг Европадаги иккинчи савдо 
шериги бўлди. Икки мамлакат ўртасидаги ўза-
ро савдо ҳажми 535 миллион евродан ошди, бу 
ўтган йилдагига нисбатан 32 фоиз кўп. Аввалги 
йилда ушбу кўрсаткич 400 миллион доллардан 
сал кўпроқни ташкил қилган”, дейилади мақо-
лада.

Таъкидланишича, Италия Ўзбекистон билан 
алоқаларни мустаҳкамлаш орқали Марказий 
Осиё минтақасига эътиборни кучайтиради. 

Италиянинг етакчи “Giornale Diplomatico” 
онлайн газетасида “Ўзбекистон: Президент Мат-
тарелланинг ташрифи ўзаро муносабатлардаги 
янги қадам” сарлавҳали мақола эълон қилинди. 

Ўзбекистоннинг Флоренциядаги фахрий консу-
ли Леонардо Комуччи қаламига мансуб мақолада 
ташрифнинг аҳамияти ва Марказий Осиё давла-
тининг роли таъкидланган.

Муаллиф Президент Шавкат Мирзиёевнинг 
жорий йил июнь ойида Рим ва Миланга ташри-
фи, олий даражадаги сиёсий ва ишбилармонлик 
учрашувлари, шунингдек, стратегик шериклик 
тўғрисидаги битим имзолангандан сўнг Ўзбекис-
тон Италиянинг яқин ҳамкорларидан бирига ай-
ланганини алоҳида қайд этган. Президент Сержо 
Маттарелла ўз ташрифи билан Марказий Осиёга 
дарвоза бўлган ушбу давлатга алоҳида эътибор 
қаратмоқда, дейилади мақолада.

“Ўзбекистон, албатта, итальян компаниялари 
учун жуда қизиқ ва муҳим бозор. Мамлакатда 35 
миллиондан ортиқ аҳоли истиқомат қилади, 2035 
йилга келиб, уларнинг сони 50 миллионга етиши 
мумкин. Мамлакат аҳолисининг асосини ёшлар 
ташкил қилади. Ўзбекистон иқтисодиёти жадал 
ўсиб бормоқда. Бу давлат, шунингдек, сиёсий жи-
ҳатдан ҳам барқарор. Бу Шавкат Мирзиёев иқти-
содий соҳада ҳам, фуқаролик ҳуқуқлари соҳасида 
ҳам ислоҳотларни оқилона бошлаган ва муваф-
фақиятли одимлаётган президентлик республика-
сидир”, деб таъкидлаган фахрий консул.

Леонардо Комуччи, шунингдек, Италия Ев-
роосиё минтақасида, айниқса, дунёнинг бошқа 
минтақаларига нисбатан барқарорликни, шу-
нингдек, иқтисодий нуқтаи назардан динамик-
ликни кўрсатаётган Ўзбекистонда тобора кўпроқ 
иштирок этиши керак, деган фикрни илгари сур-
ган. “Мамлакатда амалга оширилаётган йирик 
қонунчилик ўзгаришларининг ҳаётга муваффа-
қиятли татбиқ этилиши натижасида юзага кел-
ган хавфсизлик инвестиция ва саноатни ривож-
лантириш имкониятларини кенгайтирмоқда”, 
деб ёзган у. 

“Дунё” АА
           Рим

ўртоқлашсангиз. Ўзаро ҳамкорлик са-
лоҳиятидан самарали фойдаланиш 
учун нима қилиш керак, деб ўйлай-
сиз? 

— Ҳа, ўртамиздаги муносабатларни 
мустаҳкамлаш учун эришилган ҳамкор-
лик даражасини сақлаб қолиш ва янада 
ривожлантириш зарур. Бугунги кунда 
савдоиқтисодий алоқалар жадал кен-
гайиб, ўзаро товар айирбошлаш ҳаж-
ми йилданйилга ошиб бораётганини 
кўриб турибмиз. Бу мамлакатларимиз 
ўртасидаги савдоиқтисодий алоқалар 
яхши ривожланаётганининг ёрқин да-
лилидир. Биз давлатларимизнинг тур-
ли вазирлик ва идоралари ўртасидаги 
доимий алоқаларни йўлга қўйишимиз, 

ўзаро манфаатли лойиҳаларни муҳо-
кама қилишни кенгайтиришимиз керак. 
Мамлакатларимиз ўртасида имзоланган 
декларациянинг мақсадларидан бири 
ҳам стратегик шериклик ва мулоқотни 
яратишдан иборат.

— Ўзбекистонда амалга ошири-
лаётган кенг кўламли ислоҳотлар, 
мамлакатимизнинг замонавий ривож-
ланиши, бу ерда яратилган сармоявий 
муҳит, шунингдек, икки давлат ўртаси-
даги муносабатларни янада ривож-
лантириш учун очилаётган имконият-
ларни қандай баҳолайсиз?

— Ўзбекистоннинг фаровонлик йў-
лидан олға интилаётганини юксак қадр-
лаймиз. Ўтган бир неча йил давомида 
ислоҳотлар дастурининг самаралари-
ни кузатдик ва гувоҳи бўлдик. Италия 
 Президенти Сержо Маттарелланинг 
 Ўзбекистонга ташрифи мамлакатни яна-
да обод ва тараққий этган давлатга ай-
лантириш йўлидаги саъйҳаракатларга 
юксак баҳо беришимиз ҳамда унга бўл-
ган қизиқишимизнинг тасдиғидир.

— Ўзбекистон ва Италия ўртасида-
ги ҳамкорликнинг янги йўналишлари-
дан бири бу — мамлакатимизда янги 
қишлоқ хўжалиги экини — заъфарон 
етиштириш. Мазкур жабҳадаги ҳам-
корлик истиқболларини қандай баҳо-
лайсиз?

— Мен ҳам бу лойиҳа билан яқиндан 
танишман. Ушбу лойиҳа яхши натижа-
лар бераётгани ва шу аснода кенга-
йиб бораётганини кўряпмиз. Демак, бу 

қишлоқ хўжалигидаги ҳамкорликнинг 
муваффақиятли эканлигининг белгиси-
дир. Ҳозирги кунда ушбу соҳада ҳам-
корликдаги янги лойиҳалар муҳокама 
қилинмоқда. Биз Ўзбекистоннинг бу бо-
радаги имкониятлари кенглигини яхши 
биламиз. Сентябрь ойида Самарқанд-
да озиқовқат хавфсизлиги бўйича бў-
либ ўтган халқаро анжуманда Италия 
қишлоқ хўжалиги вазири иштирок этди. 
Қишлоқ хўжалиги соҳасидаги ҳамкор-
ликни кенгайтириш ва шунга ўхшаш 
янги лойиҳаларни йўлга қўйиш устида 
музокаралар қизғин давом этмоқда.

— Иқтисодий ҳамкорликни янада 
кенгайтиришда яна қайси истиқбол-
ли йўналишларни таъкидлаган бўлар 
эдингиз?

— Аввало, энергия соҳасини айти-
шим мумкин. Нефть ва газ соҳасида 
Италия технологияси дунёдаги энг ях-
шиларидан бири. Демак, ушбу жабҳа 
ҳам ҳамкорлигимизнинг муҳим йўна-
лишларидан бири бўла олади. Бундан 
ташқари, автомобилсозликда, қурилиш, 
архитектура, реставрация соҳасида ҳам 
имкониятлар мавжуд. Уларнинг баъзи-
ларида аллақачон Италия компанияла-
ри ишламоқда. Шу ўринда тўқимачилик 
ҳам муҳим йўналиш эканини ёдда ту-
тиш керак. 

— Таълим соҳасидаги ҳамкорлик-
нинг ҳолатини қандай баҳолайсиз?

— Албатта, таълим ҳам алоқалари-
миз яхши ривожланаётган ва кенгайиб 
бораётган муҳим соҳа. Масалан, Турин 

политехника университети билан ҳам-
корлик натижасида ўзбек талабалари 
ўзлари фойдаланиши мумкин бўлган 
дипломга эга бўляпти. Шунингдек, 
ушбу диплом Европада тан олинади. 
Яна бир лойиҳа Пиза университети 
филиалининг очилишидир. Мазкур 
лойиҳа ҳам худди шундай, яъни дип-
ломларни биргаликда тан олиш кон-
цепция асосида фаолият кўрсатади. 
Профессорўқитувчилар ва талабалар 
алмашинувини ривожлантириш, янада 
йирик лойиҳаларни амалга ошириш 
устида ишлаяпмиз. Шуни айтишим 
мумкинки, таълим соҳаси ўзаро ҳам-
корлигимизнинг жуда истиқболли йў-
налишидир.

— Бизга маълумки, Рим ҳам, Ўз-
бекистоннинг ҳозирги ҳудуди ҳам 
инсоният цивилизациясининг муҳим 
марказларидан бири бўлган. Мамла-
катимиздаги уч йиллик фаолиятингиз 
давомида икки миллат тарихий илдиз-
ларининг замонавий маданий-гумани-
тар муносабатларни мустаҳкамлашга 
қаратилган қандай воқеаларнинг гу-
воҳи бўлдингиз?

— Албатта, маданият ҳам ҳамкор-
ликнинг муҳим соҳаси, чунки бизда, 
умумий қадимий тарихий мерос мав-
жуд. Шундай экан, Самарқанд вилояти 
ва Қорақалпоғистон Республикасида 
ўзбек реставраторларини тайёрлаш 
марказларини ташкил қиляпмиз. Бир 
неча ҳафта олдин элчихона биносида 
Марко Полога бағишланган кўргазмани 
очдик. Ушбу кўргазмада ўзбек рассом-
лари ва усталари томонидан яратилган 
бир қанча ижодий ишларни намойиш 
этдик. Биламизки, Марко Поло Самар-
қандда ва Бухорода бўлган, ўз асарла-
рида икки шаҳарни тасвирлаб берган. 
Бу ҳам бизнинг кўп йиллик муносабат-
ларимиз рамзидир, бугунги кунда биз 
буни ушбу асарлар орқали билиб оли-
шимиз мумкин.

Шунинг учун, бизнинг умумий алоқа-
ларимиз узоқ тарихдан бугунги замона-
вий муносабатларга кўчиб, унга янада 
куч бермоқда.

“Дунё” АА

Италия оммавий ахборот воситалари 
Президент Сержо Маттарелланинг Ўзбекистонга 

расмий ташрифини кенг ёритмоқда
Италиянинг энг қадимий нашрларидан бири — “Il Giornale d’Italia” газетаси 

9 ноябрь куни Италия Президентининг Ўзбекистонга расмий ташрифи бошлангани 
ҳақида ёзди. Унда Ўзбекистон Президенти билан икки томонлама 

музокаралар, шунингдек, Тошкент шаҳридаги Турин политехника университети 
филиали фаолияти билан танишувни ўз ичига олган ташриф дастури тақдим 

этилган. Шунингдек, Италия Президенти Самарқанд ва Хива шаҳарларида бўлиб, 
Ўзбекистоннинг маданий-тарихий мероси билан танишиши ҳақидаги маълумотлар 

муштарийлар эътиборига ҳавола қилинган.

ТИББИЁТ ХОДИМЛАРИ КУНИ МУНОСАБАТИ 
БИЛАН СО²А ХОДИМЛАРИДАН БИР ГУРУ²ИНИ 

МУКОФОТЛАШ Тª¡РИСИДА

Ўзбекистон Республикаси Президентининг
Ф А Р М О Н И 

“Меҳнат шуҳрати” 
ордени билан

Махмудова Санобар Юсуповна — Пахта-
чи тумани тиббиёт бирлашмасининг туғуруқ бў-
лими акушергинекологи, Самарқанд вилояти

Шек Александр Борисович — Республи-
ка ихтисослаштирилган кардиология илмий
амалий тиббиёт марказининг юрак ишемик 
касалликлари лабораторияси мудири

I даражали “Соғлом авлод 
учун” ордени билан

Маманазаров Курбан Мамаражабович — 
Тошкент тиббиёт академиясининг Термиз 
филиали травматология, ортопедия, халқ та-
бобати жарроҳлиги, нейрожарроҳлик, анес-
тезиология ва тез тиббий ёрдам кафедраси 
ассистенти, Сурхондарё вилояти

Эминов Баходир Жўраевич — Респуб-
лика шошилинч тиббий ёрдам илмий марка-
зининг Фарғона филиали болалар реанима-
цияси бўлими анестезиологреаниматологи, 
Фарғона вилояти

II даражали “Соғлом авлод 
учун” ордени билан

Жаббаров Ашир Норқобилович — 
 Қамаши тумани тиббиёт бирлашмасининг 
“Чим” филиали шифохонаси раҳбари, Қашқа-
дарё вилояти

Қосимова Динорахон Сиддиқовна — 
Чортоқ тумани тиббиёт бирлашмасининг 
 болалар бўлими мудири, Наманган вилояти

Мўйдинова Дилбархон Усарбоевна — 
Булоқбоши туманидаги “Майариқ” оилавий 
шифокорлик пункти ҳамшираси, Андижон 
 вилояти

Хужаев Нуриддин Хуррамович — 
 Жомбой тумани тиббиёт бирлашмасининг 
болалар бўлими мудири, Самарқанд вилояти

II даражали “Саломатлик” 
ордени билан

Алиев Шерзод Махмуджанович — 
 Академик В.Воҳидов номидаги Республика 
ихтисослаштирилган хирургия илмийамалий 
тиббиёт марказининг катталар кардиохирур-
гияси бўлими мудири

Ахмадалиева Хуршида Мухамадалиев-
на — Оқолтин тумани тиббиёт бирлашма-
сининг терапия бўлими мудири, Сирдарё 
 вилояти

Бобокелдиева Хамида Эргашевна — 
Жиззах вилояти юқумли касалликлар шифо-
хонасининг боксбруцеллёз бўлими мудири

Ерназаров Оралбай — Мўйноқ тумани 
тиббиёт бирлашмасининг шошилинч қабул 
бўлими терапевти, Қорақалпоғистон Респуб-
ликаси

Каримов Муродулла Юлдашевич — 
Тошкент тиббиёт академиясининг травмато-
логия, ортопедия ва ҳарбий дала жарроҳлиги 
кафедраси мудири

Молайханов Рустам Худайберганович — 
Тошкент шаҳридаги 4клиник шифохонаси-
нинг жарроҳлик бўлими шифокори

Нуриллаева Марифат Тағаевна — 
 Навоий вилояти эндокринология диспансери 
эндокринологи

Рўзиева Азиза Комунаровна — Олот 
 тумани кўп тармоқли марказий поликлиника-
си кардиологи, Бухоро вилояти

Саломова Раъно Хайруллаевна — Бўка 
туманидаги 10оилавий поликлиникаси оила-
вий шифокори, Тошкент вилояти

Тажиева Наргиза Ўринбоевна — Қўшкў-
пир тумани кўп тармоқли поликлиникаси пат-
ронаж ҳамшираси, Хоразм вилояти

Тожибоев Акмалхон Абдурахмано-
вич — Республика ихтисослаштирилган 
онкология ва радиология илмийамалий 
тиббиёт марказининг Наманган филиали 
жарроҳлик бўлими мудири, Наманган ви-
лояти

Тожиев Шомурод Мусурмонович — 
 Яккабоғ тумани тиббиёт бирлашмасининг жар-
роҳлик бўлими мудири, Қашқадарё вилояти

Тўхтаев Тожидин Парпиевич — 
 Олтинкўл тумани тиббиёт бирлашмаси бош 
фельдшери, Андижон вилояти

“Дўстлик” ордени билан

Бердиев Ахмад Ниёзмахмадович — 
 Сариосиё туманидаги “Гулистон” оилавий 
шифокорлик пунктининг “Карш” тоғли ҳудуди 
патронаж фельдшери, Сурхондарё вилояти

Жуманазарова Асилхон Довулбаевна — 
Янгиқўрғон тумани тиббиёт бирлашмасининг 
“Нанай” ҳудудий бўлими болалар шифокори, 
Наманган вилояти

Малькова Елена Михайловна — 
 “Ўзбекистон темир йўллари” акциядорлик 
жамиятининг Соғлиқни сақлаш хизмати мар-
казий поликлиникаси тиббий пункти тера-
певти

Оразалиев Базарбай Хаитбаевич — 
 Беруний тумани тиббиёт бирлашмасининг 
жарроҳлик бўлими жарроҳи, Қорақалпоғис-
тон Республикаси

Раимжанов Абдулазиз Абдухафизович —  
Фарғона шаҳридаги “ASAF Medical” масъу-
лияти чекланган жамияти раҳбари, Фарғона 
вилояти

Ташпанбетова Калжан Калдибаевна — 
Конимех туманидаги “Саржал” оилавий ши-
фокорлик пункти оилавий шифокори, Навоий 
вилояти

“Соғлом турмуш” 
медали билан

Акбутаева Дилфуза Абдуманнапов-
на — Республика болалар кам инвазив ва 
эндовизуал хирургия илмийамалий мар-
кази катта ҳамшираси

Каримов Хусан Раимбердиевич — 
 Республика тез тиббий ёрдам марказининг 
Сирдарё вилояти филиали ҳайдовчиси

Мустанов Абдусамат Норсаатович — 
Ўзбекистон Республикаси Санитарияэпи-
демиологик осойишталик ва жамоат сало-
матлиги қўмитасининг Сурхондарё вилояти 
бошқармаси бошлиғи

Насриева Муҳаббат Джўраевна — 
 Бухоро туманидаги 3оилавий поликлиникаси 
катта ҳамшираси, Бухоро вилояти

Рахматуллаева Махбуба Латифовна — 
Янгийўл туманидаги 72оилавий поликлини-
каси умумий амалиёт шифокори, Тошкент 
вилояти

“Шуҳрат” медали билан

Атажанова Замира Нуруллаевна — 
 Элликқалъа тумани тиббиёт бирлашмаси-
нинг анестезиология ва реанимация бўлими 
катта ҳамшираси, Қорақалпоғистон Респуб-
ликаси

Куранбаев Рустам Алимович — Респуб-
лика тез тиббий ёрдам марказининг Хоразм 
вилояти филиали Урганч тумани бўлими 
фельдшери

Махамадаминова Шоира Абдувалиев-
на — Юнусобод туманидаги “Otolaringolog” 
хусусий клиникаси отоларингологи, Тошкент 
шаҳри

Мўминова Адолат Холматовна — Зомин 
туманидаги “Мурувват” ногиронлиги бўлган 
шахслар учун аёллар интернат уйи ҳамшира-
си, Жиззах вилояти

Равшанов Собир Кенжаевич — Респуб-
лика тез тиббий ёрдам марказининг Самар-
қанд вилояти филиали Нарпай тумани бўли-
ми ҳайдовчиси

Тожибоева Саломатхон Давранбоевна — 
Избоскан туманидаги “Мурувват” ногиронли-
ги бўлган шахслар учун аёллар интернат уйи 
ҳамшираси, Андижон вилояти

Эрматов Абдумалик Абдурахимович — 
Фурқат тумани тиббиёт бирлашмасининг 
травматология пункти травматологи, Фарғо-
на вилояти

Якубов Рахим Камилович — Тошкент 
давлат стоматология институтининг бола-
лар юзжағ жарроҳлиги кафедраси про-
фессори

Ўзбекистон Республикаси
           Президенти                               Ш. МИРЗИЁЕВ

Тошкент шаҳри,
2023 йил 10 ноябрь

Бошланиши 1-бетда

Италия Президенти Сержо Маттарелланинг Ўзбекистонга ташрифи арафасида 
“Дунё” АА мухбири ушбу мамлакат элчиси Агостино Пинна билан суҳбатлашди.



Давр нафаси 32023 йил 11 ноябрь, 235-сон

Бинобарин, кейинги йилларда Президент 
Шавкат Мирзиёевнинг қатъий сиёсий иродаси 
ҳамда одилона ташаббуслари ана шундай зид-
диятли вазиятларни юмшатиш, мамлакатлар 
ўртасидаги дўстона алоқалар мустаҳкамла-
нишига хизмат қилмоқда. Бу халқаро минбар-
ларда, турли халқаро тадбир ва учрашувларда 
нуфузли шахслар, давлат раҳбарлари томони-
дан юксак эҳтиром ва ҳурмат билан қайд этил-
моқда. Узоққа бормайлик, 89 ноябрь кунлари 
Иқтисодий ҳамкорлик ташкилотининг пойтах-
тимиз мезбонлик қилган ўн олтинчи саммитида 
иштирокчи давлатлар раҳбарлари томонидан 
айтилган фикрлар бунинг исботи.  

Саммитда кўтарилган масалалар, билди-
рилган фикр ва мулоҳазалар, амалий келишув-
лар, ташаббуслар фақатгина ушбу давлатларга 
дахлдор десак, тўғри бўлмайди. Зеро, ҳозир 
дунё интеграцияга асосланган, муноса-
батлар бир-бири билан чамбарчас боғлиқ. 
Иқтисодий ҳамкорлик ташкилоти самми-
тини Тошкент илк маротаба қабул қилиб 
олишининг ўзи бир тарихий воқеа бўлса, 
унинг минтақа иқтисодиёти равнақига қа-
ратилган моҳияти алоҳида ҳодиса бўлди.  

Галдаги саммитга қизиқиш ҳам, тайёргар-
лик ҳам юқори эди. Унинг аҳамияти ҳақида 
тадбир бошланмасдан олдин муҳокамалар 
авж олди. Маҳаллий, ташкилот аъзоси бўлган 
мамлакатлар оммавий ахборот воситалари 
қаторида бошқа давлатлар нашрлари ҳам бу-
тун саҳифаларини Ўзбекистонга бағишланган 
салмоқли, таҳлилий мақолаларга ажратди. 
Жумладан, Жанубий Кореянинг “The Korea 
Post” журналида ИҲТ бош котиби Хусрав Но-
зирий билан эълон қилинган интервьюда бош 
котиб ИҲТни янада ривожлантириш истиқ-
боллари ва ушбу жараёнда Ўзбекистоннинг 
иштироки хусусида фикр юритаркан, сўнгги 
йилларда мамлакатимизнинг минтақавий 
алоқаларни мустаҳкамлашда жуда фаол эка-
нини айтган. 

Президент Шавкат Мирзиёев ташаббуси би-
лан 2022 йил ИҲТ маконида “Ўзаро боғлиқлик-
ни мустаҳкамлаш йили”, деб эълон қилингани 
ушбу муносабатлар мустаҳкамланишида му-
ҳим омил бўлганини таъкидлаган.

Ўзбекистон — ташкилотнинг 
фаол иштирокчиси

Дарҳақиқат, Ўзбекистон ИҲТнинг фаол ва та-
шаббускор мамлакатларидан бирига айланди. 
Айнан давлатимиз раҳбари ташаббуси билан 
тузилма доирасида атрофмуҳитни муҳофаза 
қилиш, биологик хилмахиллик, иқлим ўзгари-
ши каби бир қатор йўналишларда ишлар янада 
жадаллашди. 

Ўзбекистон ИҲТ саммитларида мунтазам 
иштирок этиб келади. Хусусан, яқин йилларга 
эътибор қаратадиган бўлсак, 2021 йилдаги ўн 
бешинчи саммит якунлари бўйича ИҲТга раис-
лик илк маротаба Ўзбекистонга ўтди. 

Умуман, ташкилотнинг ўн бешинчи самми-
тида Ўзбекистон томонидан жами 8 та долзарб 
таклиф ва ташаббус илгари сурилиб, улар бош-
қалар томонидан тўлиқ қўллабқувватлангани 
алоҳида эътиборга лойиқ. Ҳозирги кунга қадар 
ушбу ташаббуслардан 5 таси тўлиқ бажарилган 
бўлса, 3 таси бўйича амалий чоралар кўрил-
моқда. Яъни ўзаро сармоялар оқимини кўпай-
тириш ва уларни ишончли ҳимоя қилиш, саноат 
кооперациясини чуқурлаштиришга қаратилган 
“Йўл харитаси” қабул қилингани, ташкилот ичи-
да халқаро эколог олимлар ва экспертлар иш-
тирокида юқори даражадаги доимий мулоқот 
кенгаши ташкил этилгани, хавфсиз сайёҳликни 

Янги Ўзбекистон йўли

И¯ТИСОДИЙ БАР¯АРОРЛИККА  
ИШОНЧЛИ ²АМКОРЛИК ОР¯АЛИ ЭРИШИЛАДИ

ИҚТИСОДИЙ ҲАМКОРЛИК ТАШКИЛОТИНИНГ ТОШКЕНТДА БЎЛИБ ЎТГАН 
НАВБАТДАГИ САММИТИ АНА ШУ МУНОСАБАТЛАРНИ  

ЯНГИ БОСҚИЧГА ОЛИБ ЧИҚИШИ БИЛАН МУҲИМ АҲАМИЯТГА ЭГА
Бугун дунё турли қарама-қаршиликлар қаршисида турибди. 
Мураккаб геосиёсий вазият янги геоиқтисодий муаммоларни 
юзага чиқармоқда. Бу ҳолат Марказий Осиёнинг марказида 
жойлашган ва нафақат ушбу ҳудуд, балки минтақа ва дунё 
иқтисодиётида ўзига хос ўринга эга бўлиб бораётган Ўзбекистон 
учун алоҳида аҳамият касб этади. 

Сўнгги йилларда 
Ўзбекистон халқаро ва 
минтақавий тузилмаларда, хусусан, Иқтисодий 
ҳамкорлик ташкилотида масъулиятли ва ташаббускор давлат 
сифатида ўзини намоён эта бошлади. Бу эса ташкилот доирасида 
замонавий транспорт ва йўл инфратузилмалари ривожланиши, халқаро 
юк ва йўловчи ташиш имкониятлари кенгайишида, умуман, иқтисодий 
алоқалар ҳар томонлама мустаҳкамланишида катта роль ўйнамоқда. Қаландар АБДУРАҲМОНОВ, 

академик

ривожлантириш бўйича умумминтақавий дас-
тур қабул қилиниши айнан давлатимиз раҳбари 
саъйҳаракатлари самарасидир. 

Шунингдек, минтақада мавжуд ва янги транс-
порт йўлакларидан унумли фойдаланиш, мин-
тақалараро транзит хабларини ташкил этиш, 
замонавий транспорт ва йўл инфратузилма-
ларини ривожлантириш ҳам Ўзбекистон ташқи 
сиёсатининг устувор йўналишларидир. 

Бугунги кунда Ўзбекистон фаол, праг-
матик ва кўп томонлама ташқи сиёсат 
юритмоқда. Мамлакатимиз ташқи сиёсий 
фаолиятининг муҳим йўналиши бу унинг 
яқин атрофидаги давлатлар, шунингдек, 
нуфузли халқаро тузилмалар билан кўп 
томонлама ҳамкорлик қилишидир. Улар-
нинг ичида Иқтисодий ҳамкорлик ташки-
лоти алоҳида ўринга эга.

Иқтисодий ҳамкорлик ташкилоти ва 
Ўзбекистон сиёсати ана шу жиҳатлари 
билан алоҳида ажралиб туради. Таҳлиллар 
жаҳондаги глобал инқирозга, геосиёсий ва 
геоиқтисодий тебранишларга қарамасдан, 
ташкилотга аъзо давлатлар иқтисодиё-
тида барқарор ўсиш суръатларини кўрса-
таётгани унинг Ўзбекистон ва минтақа 
иқтисодиёти учун нечоғлиқ устувор аҳа-
миятга эга эканини англатади.   

Тузилманинг пойтахтимиз мезбонлик қилган 
навбатдаги саммити юқори ташкилотчилик асо-
сида ўтказилганини айтиб ўтдик. Лекин унинг 
якунида келинган хулосалар ҳаммасидан му-
ҳим. Зеро, кўтарилган ҳар бир масала ва йўна-
лиш аъзо мамлакатлар истиқболи, демакки, шу 
ҳудудда истиқомат қилаётган одамлар фаро-
вонлигини таъминлайди. 

Иқтисодиётга йўналтирилган 
капитал инсон фаровонлигига 

қаратилган ҳаракатдир

Иқтисодиётга йўналтирилган сармоя мо-
ҳияти, алалоқибат, инсон манфаатига бориб 
тақалади. Нега деганда, иқтисодий ўсишнинг 
энг муҳим жиҳатларидан бири — айнан ин-
сон капиталига эга бўлиш ва ундан самарали 
фойдаланишдир. Бу эса мамлакат иқтисо-
диётининг дунё миқёсидаги ўрнини белгилаб 
беради. 

Иқтисодий тараққиёт ва ҳар бир ин-
соннинг турмуш фаровонлиги инсон 
 капиталига бевосита боғлиқ. Ҳар қандай 
ресурс сингари инсон капитали ҳам кўпа-
йиши ва қадрсизланиши мумкин. Лекин бу-
гун дунё биринчи омилга катта эътибор 
қаратмоқда. Чунки тараққиёт, келажак 
айнан шунга таянади. 

Жаҳон иқтисодий форуми Гарвард уни-
верситети ва “Mercer Human Resource 
Consulting” халқаро консалтинг компания-
си билан ҳамкорликда 2013 йилдан бош-
лаб Инсон капиталини ривожлантириш 
индексини эълон қилишни бошлаган. Жа-
ҳон иқтисодий форуми мутахассислари 
фикрича, “Инсон капитали глобал иқтисо-
дий тизимда неъматлар яратиш имконини 
берувчи билим ва кўникмаларга эга инсон-
лардир”.

Жаҳон банки 2018 йилдан халқаро миқёс-
да мамлакатларнинг Инсон капитали индекси 
(The Human Capital Index)ни тузишни бошлаган. 
2022 йилда ушбу рейтингда 83 та мамлакат қат-
нашган.

Индекс муаллифлари фикрига кўра, инсон 
капиталини ўлчашда “таълим олиш” билан боғ-
лиқ йиллар сони эмас, балки реал касбий ма-
лака эгаллаш имконини берувчи “кўникмалар” 
муҳим аҳамиятга эга.

Шундай қилиб, инсон капитали деганда ин-
сонни таълим, соғлиқни сақлаш ва маданиятни 
ривожлантиришга йўналтирилган инвестиция-
лар туфайли шаклланадиган жамғарилган би-
лим ва кўникмалари тушунилади.

Шу ўринда ўқувчида мақола Иқтисодий 
ҳамкорлик ташкилоти саммити ва унда 
Ўзбекистоннинг иштироки ҳақида бўла 
туриб, фикрлар нишаби инсон капитали 
томонга бурилиб кетаётгани хусусида 
савол туғилиши мумкин. Фикримизни асос-
лаймиз. Гап шундаки, бугунги кунда ИҲТга 
ўнта давлат — Озарбайжон, Афғонистон, 
Эрон, Қозоғистон, Қирғизистон, Покистон, 
Тожикистон, Туркманистон, Туркия ва Ўз-
бекистон аъзо. Ушбу мамлакатлар ҳудуди 
улкан ресурсларга бой. Аҳолиси сони эса 
ярим миллиард кишини ташкил этади. Бу 
ҳам иқтисодий, ҳам ижтимоий, ҳам сиёсий 
жиҳатдан жуда катта ресурс ва куч. 

Энди тасаввур қилинг, агар ана 
шу улкан табиий, иқтисодий кучдан 
унумли фойдаланилса, инвестиция-
лар тўғри шакллантирилиб, оқилона 
йўналтирилса, унинг самараси бугун-
ги имкониятдан, ҳозирги салоҳиятдан 
бир неча баробар ортиб кетади. Бу 
мамлакатлар келажаги учун, одамлар 
истиқболи учун жуда катта ва мустаҳ-
кам замин яратади. 

Еттита муҳим ташаббус 

Иқтисодий ҳамкорлик ташкилотининг ўн 
олтинчи саммитида Президентимиз Шавкат 
Мирзиёев нутқ сўзлади. Давлатимиз раҳбари 
ташкилот келажаги ва равнақига, яъни ўзаро 
савдони ривожлантириш, транспорт коммуни-
кация боғлиқлигини кучайтириш, саноат коо-
перацияси ва ишбилармонлик алоқаларини 
фаоллаштириш, “яшил” энергетика, иқлим ўз-
гаришлари, туризм ҳамда маданийгуманитар 
ҳамкорликка доир еттита муҳим ташаббусни 
илгари сурди.   

Айтиш жоизки, улар мамлакатимизда амал-
га оширилаётган ислоҳотлар, ташқи сиёсатда-
ги фаолият билан ҳамоҳанг ташаббуслардир. 
Уларнинг ҳар бири ҳозирги пайтда қанчалик 

долзарб ва глобал аҳамиятга эга бўлиб бораёт-
гани барчамизга яхши аён.  

Ўзбекистонда ушбу йўналишдаги ишлар, 
саъйҳаракатлар изчиллик касб этиб бормоқда. 
Мамлакатнинг олдига қўйган мақсадлари чака-
на эмас. Марра янги Ўзбекистонни яқин кела-
жакда яхшилар қаторига олиб чиқиш. Буларни 
ўз ичига олган “Ўзбекистон — 2030” стратегия-
си қабул қилинган. Унда белгилаб олинган бар-
ча — 100 мақсаднинг ўз ўрни бор, албатта. Ле-
кин биз қуйида мавзуга алоқадор бир нечтасига 
тўхталиб ўтишни лозим топдик.  

Дастлабки мақсаднинг моҳиятига эътибор 
беринг: ҳар бир инсонга ўз салоҳиятини рўёб-
га чиқариши учун муносиб шароитларни яра-
тиш. Бунда болаларни мактабгача таълимдан 
тортиб, ёшларни касбга ўқитиш, олий таълим 
олишлари учун имкониятлар батафсил қайд 
этилган. Хусусан, шу давр ичида ёшларни 
олий таълим билан қамраб олиш даражасини 
камида 50 фоизга етказиш, умумий ўрта таъ-
лим ташкилотларини олий маълумотли педагог 
кадрлар билан тўлиқ таъминлаш, 30 та олий 
таълим муассасасининг таълим дастурларини 
халқаро аккредитациядан ўтказиш, “Топ500”га 
кирадиган хорижий университетлар билан ҳам-
корликда камида 50 та қўшма таълим дастури 
асосида “икки дипломли тизим”ни жорий этиш, 
10 та олий таълим муассасасини дунёнинг энг 
нуфузли “Топ1000” олий таълим ташкилотлари 
рейтингига киритиш, олий таълим муассаса-
ларида илмий тадқиқотлар натижадорлигини 
ошириш ва илмий салоҳиятни 70 фоизга ет-
казиш, иқтисодиётнинг энг тез ўсиб бораётган 
йўналишларида амалий тадқиқотларни кучай-
тириш, “корхона — олийгоҳ — илмий ташкилот” 
кластер тизимини жорий этиш кўзланган.

Шунингдек, транспорт ва логистика, қишлоқ 
хўжалигида ҳосилдорлик, энергетика, биотех-
нология, геология ва металлни қайта ишлаш, 
машинасозлик ва электроника йўналишларида 
8 та илмий ишлаб чиқариш кластери ташкил 
этилади. Юқорида келтирганимиздек, таълим, 
илм — келажак меваси экан, ушбу мақсадлар 
бугунги талабларга ҳар томонлама жавоб бера-
ди. 

Ўзбекистон 2030 йилга қадар иқтисодиёт 
ҳажми 2 баробар ошиб, “даромади ўртачадан 
юқори бўлган давлатлар” қаторига олиб кири-
лади, ялпи ички маҳсулот ҳажми 160 миллиард 
долларга ва аҳоли жон бошига даромадлар 4 
минг долларга етказилади. 

“Яшил иқтисодиёт”га ўтилиб, унинг асоси 
бўлган қайта тикланувчи энергиядан фойдала-
ниш кўрсаткичлари кескин оширилади. 

Ўзбекистон Республикасининг глобал транс-
портлогистика тармоқларига интеграцияси 
чуқурлаштирилиб, миллий транспорт тизими 
салоҳияти кўтарилади. Ташқи ва ички туризмни 
ривожлантириш учун кенг шароитлар яратиш 
орқали сайёҳлар сони оширилади.

Ташкилотга аъзо давлатлар иқтисодиёти 
бирбирига боғлиқ ҳолда мустаҳкамланиб 
боряпти.

Лекин давлатимиз раҳбари ўз нутқида бу 
натижалар қониқарли эмаслигига алоҳида урғу 
бериб, ўтган йили аъзо мамлакатлар ўртаси-
даги савдо кўрсаткичи 85 миллиард долларни 
ташкил этиб, бу умумий ташқи савдонинг ати-
ги 8 фоизи эканини, имтиёзли савдо битимини 
тузиш бўйича кўп йиллик уринишлар кутилган 
самарани бермаётганини, тўсиқсиз савдони 
шакллантириш йўлида ҳалиҳамон кўплаб чек-
лов ва муаммолар сақланиб қолаётганини ай-
тиб ўтди. Шу боис, барчани экспертлар томо-
нидан ишлаб чиқилган Иқтисодий ҳамкорлик 
ташкилоти доирасида савдони соддалаштириш 
тўғрисидаги битимни қабул қилишга чақирди. 

Бундан ташқари, 
ташкилотга аъзо давлатларнинг 
аксарияти денгизга тўғридантўғри чиқиш имко-
ниятига эга эмас. Осиё Тинч океани, Жанубий 
Осиё, Яқин Шарқ ва Европа минтақаларининг 
йирик бозорлари билан боғлайдиган ва бизнинг 
ҳудудларимиз орқали ўтадиган трансконтинен-
тал транспорт йўлаклари салоҳиятидан тўлиқ 
фойдаланиш зарурлиги қайд этилди.

Келгусида “Хитой — Қирғизистон — Ўзбекис-
тон” ва Трансафғон мультимодал йўлларининг 
ишга туширилиши барча аъзо давлатлар ман-
фаатларига тўла мос келади. 

Шу билан бирга, миллий энергетика стра-
тегияларини уйғунлаштириш, минтақалараро 
энергия ресурсларини узатиш тармоқларини 
ривожлантириш, “яшил” энергетика техноло-
гияларини кенг жорий этишнинг аҳамияти то-
бора ортиб бораётгани алоҳида таъкидланди. 

Саноат кооперациясини ривожлантириш, иқ-
лим ўзгаришига, туризм ва маданийгуманитар 
соҳаларга доир ташаббуслар ҳам аъзо давлат-
ларнинг иқтисодий алоқаларини янада мустаҳ-
камлаш баробарида, дўстона муносабатларни 
янада яқинлаштириши билан аҳамиятлидир.

Муштарак мақсад  ва 
бой тарих — ривожланишнинг 

асосий жиҳати

Айтиш жоизки, Иқтисодий ҳамкорлик таш-
килотига аъзо давлатларни иқтисодий ало-
қалардан ташқари, бой тарих, умумий дин, 
ўхшаш маданият,  санъат ҳам бирлаштириб 
туради. 

Шу билан бирга, аъзо давлатлар ҳудудий жи-
ҳатдан ҳам бирбирига яқин. Мана шу омиллар-
нинг ўзиёқ, ҳамкорликни янада мустаҳкамлаш 
ва янгиянги қирраларни юзага чиқариш учун 
катта имкониятдир. Зеро, давлатимиз раҳбари 
таъбири билан айтганда, яқин ва яхши қўшни 
бўлган мамлакатлар иқтисодиёти бирбирини 
тўлдиради. Умумий савдотранспорт коридор-
лари ва энергетика тармоқлари давлатларни 
узвий боғлайди.  

Ташкилотнинг илк номи “Минтақавий ҳам-
корликни ривожлантириш” бўлиб, Туркия, Эрон 
ва Покистон давлатлари томонидан 1964 йил-
да ташкил этилган. ХХ асрнинг 70 йилларига 
келиб, ички савдонинг сусайиб кетиши унинг 
фаолияти тўхтатишга сабаб бўлган. 1985 йил-
да “Иқтисодий ҳамкорлик ташкилоти” номи ос-
тида ўз фаолиятини қайтадан бошлаган тузил-
ма ҳозирги кўринишга 1992 йил 28 ноябрдаги 
фавқулодда йиғилишдан сўнг эришди. Покис-
тон пойтахти Исломободда бўлган йиғилишда 
Афғонистон, Ўзбекистон, Туркманистон, Озар-
байжон, Қирғизистон, Тожикистон ва Қозоғис-
тон ташқи ишлар вазирлари қатнашган ҳамда 
давлатлар ташкилотга аъзо бўлган.

Ташкилотнинг асосий мақсадлари ўлароқ, 
фаолияти савдосотиқ алоқаларини кенгайти-
риш, ҳар бир аъзо мамлакатда аҳоли турмуш 
тарзини янада яхшилаш ҳамда иқтисодий 
ўсишни таъминлашга қаратилган. Шунингдек, 
аъзо мамлакатларнинг маданий алоқаларини 
юксалтириш ҳам ташкилотнинг асосий мақсади 
ҳисобланади. 

Сўнгги йилларда Ўзбекистон халқаро ва 
минтақавий тузилмаларда, хусусан, Иқтисо-
дий ҳамкорлик ташкилотида масъулиятли ва 
ташаббускор давлат сифатида ўзини намоён 
эта бошлади. Бу эса ташкилот доирасида за-
монавий транспорт ва йўл инфратузилмалари 
ривожланиши, халқаро юк ва йўловчи ташиш 
имкониятлари кенгайишида, умуман, иқтисо-
дий алоқалар ҳар томонлама мустаҳкамлани-
шида катта роль ўйнамоқда. 

Тошкентда бўлиб ўтган тарихий саммит 
келишувлари ва Президентимиз нутқида бел-
гиланган вазифалар, Иқтисодий ҳамкорлик 
ташкилотини самарали ва таъсирчан тузил-
мага айланиши, кўпқиррали алоқалар сифат 
жиҳатдан янги босқичга кўтарилишига хизмат 
қилади.

Бу рақобатга дош бериш, миллий 
маҳсулотларимиз талабгирлигини оши-
риш, халқаро стандартларга мос озиқ
овқат маҳсулотлари етиштириш эса 
соҳани тубдан ривожлантиришга бориб 
тақалади. Гап иқтисодиётимизнинг энг 
муҳим йўналишларидан бири бўлган 
қишлоқ хўжалигини замонавийлашти-
риш ҳақида боряпти. Биз ҳозир айни 
шу жараёнлар ичида яшаяпмиз. Соҳа-
га энг янги илмфан ютуқларини олиб 
кириш, илғор технологияларни жорий 
этиш, янгича ёндашувларга асосланган 
усуллардан фойдаланиш сўнгги йил-
ларда, айниқса, фаоллашди.

Энг муҳими, соҳада илмий изла-
нишлар, янгиликларга кенг йўл очил-
ди. Халқаро ҳамкорликдаги лойиҳалар 
сони ҳам тобора ортиб боряпти. Ана 
шундай лойиҳалардан бири БМТ-
нинг Озиқовқат ва қишлоқ хўжалиги 
ташкилоти (ФАО) билан ҳамкорликда 
амалга оширилмоқда. “Марказий Осиё 
ва Туркиянинг қурғоқчил ва шўрлан-
ган қишлоқ хўжалиги ишлаб чиқариш 
ландшафтларида табиий ресурслар-
ни комплекс бошқариш” (CACILM2) 
деб номланган минтақавий лойиҳа 
мақсади юртимизнинг шўрланган ва 
қурғоқчиликка мойил ерларида ҳосил-
дорликни оширишга қаратилган. Ло-
йиҳа ҳудудлари сифатида Қашқадарё 
вилоятининг Қамаши ҳамда Бухоро ви-
лоятининг Бухоро туманлари танлаб 
олингани боиси ҳам шунда.

Белгиланган ҳудудларда уруғчи-
ликни ривожлантириш бўйича ҳам 
янги усуллар қўлланилмоқда. Уруғни 
сифатли тозалашда замонавий кўчма 
заводлардан фойдаланиш ташаббуси 
шулар жумласидан. Жорий йилнинг 
сентябрь ойида Қамаши туманидаги 
“Сара уруғ янги ҳаёт” қишлоқ хўжалиги 
кооперативига биринчи уруғ тозалаш 

Ўрмончининг 
бир куни

Ўзига хос завқли, хавфхатардан ҳам 
холи бўлмаган ўрмончилик касбини 35 
йилдан буён ардоқлаб келаётган Убай-
дулла Назаров ўзига бириктирилган ҳу-
дуднинг ҳар бир гиёҳидан тортиб, тоғу 
тошларигача яхши билади. Ҳаттоки кўп 
йиллик тажрибаси туфайли улкан ар-
чаларнинг ёши нечада эканию, ўтган 
йили қўнғир айиқ нечта болалаганигача 
аниқ айтиб беради, ҳисобдан адашмай-
ди. Довдарахт лар, ўтўланлару ҳайво-
нот олами билан дўстлашиб кетганига 
анча йиллар бўлган. Тўғри, бошида бу 
касбга ўрганиши бир оз мушкул кечди. 
Отасининг суяги ҳам табиат қўйнида 
қотиб, умри ўрмон назоратчилигида 
ўтгани боис, ундан кўп маслаҳат олди. 
Ҳар бир сўқмоқ ва дара ҳақида керакли 
маълумотларни тўплади. Гоҳида адаш-
ди. Йиртқич ҳайвонга дуч келиб қол-
ганида, ўзини қандай ҳимоя қилишни 
ўрганди. 

Бугун ҳам тонгда туриб, ҳар доим-
ги сафар халтасини олиб, унга керакли 
нарсаларни солдида, елкасига осганча 
йўлга отланди. Яккабоғ ихтисослашган 
давлат ўрмон хўжалиги Қизилсув бўли-
мининг асосий қисми баланд тоғлар ва 
арчазорлардан иборат. Ўн бир минг гек-
тарга яқин ҳудудни назорат қилиш унга 
ишониб топширилган. Ўттиз беш йил-
дирки, унинг ҳудудида бирор марта но-
хуш ҳолат рўй бермади. Табиатга зарар 

 етказишга уринганларни вақтида аниқ-
лаб, чора кўришга интилди.

Ёлғизоёқ йўлдан юриб бораркан, ат-
роф ни кузатишни канда қилмайди. Қуёш 
нурлари аввал ҳув наридаги булутга 
ёндош чўққи бошига тушиб, кейин се-
кинаста пастлай бошлайди. Бугун бир 
оз эрта тургани боис, ҳали офтоб нури 
кўриниш бергани йўқ. Тепалик томон 
яқинлашиб бораркан, ондасонда тул-
ки ёки товушқон ўтиб қолади. Куз фас-
ли пишиқчилигида пистабодом ташиш 
билан овора юмронқозиқлар ҳам одам 
қадамидан сергак тортади. Гўёки хавф 
яқинлашаётгандек, хабарчи қушлар пир 
этиб кўтарилганча сайраб юборади. Бу 
огоҳлик қўнғироғидан барча ҳайвонот 
олами ҳушёр тортиб, яширинишга инти-
лади. 

Тушга яқин ҳудудни кўздан кечириб 
қайтган Убайдулла ака харсангтош ус-
тига ўтирганча бир оз ҳордиқ чиқаради. 
Сафар халтасидан ён дафтарчасини 
олиб, табиий тикланаётган дарахтлар 
сонини қайд қилиб қўяди. Олдин уч-
ратмаган бирор ҳайвонни кўрган бўлса, 
уни ҳам алоҳида ёзади. Аввалги ёзган-
ларига қараб, баъзи нарсаларни чама-
лайди.  

Қўш арча атрофидаги зилол чашма 
ёнига ўтириб, мириқиб сув ичади. Чанқоғи 
қониб, ҳузурланади. Шу ерда ўтириб но-
нушта қилади. Нон ҳидини олган қушлар 
чашма ёнида чарх ура бошлайди. Ҳар 
кунги одати бўйича ушоқларни булоқ ёни-
даги тош супа устига сепиб чиқади. Қуш-
лар эса увоқларни емоққа шошилади. 

Куннинг иккинчи ярмини ҳудуддаги кў-
чатчилик боғида ўтказади. У ердаги ни-
ҳоллар тагига ишлов беради, суғоради. 
Бўш ерни чопиқ қилиб, даладан териб 
келган арча уруғларини экиб чиқади.

— Ҳар йили 15 турдаги икки юз минг-
га яқин дарахт ниҳоли етиштирамиз, 
— дейди Убайдулла ака. — Ҳозир куз-
ги мавсум дарахт экишнинг айни вақ-
ти. Шу боис, биз ҳам ниҳол  ковлашни 

бошлаб юбордик. Бир қисмини буюрт-
мачиларга етказиб берсак, қолганини 
ўрмон хўжалигимизга экамиз. Бизда 
ниҳоллар, асосан, уруғдан кўкартири-
лади. Бир йилликдан тортиб, учтўрт 
йиллик кўчатлар бор. Бугун ҳам икки 
юз туп кўчатни белгиланган жойга эка-
миз. Кузда экилган ниҳолнинг томир 
отиши яхши бўлади.

Тун қоронғисида уйига қайтаётган 
ўрмончининг кайфияти чоғ. Сабаби бу-
гун режалаштирган ишлари бажарил-
ди. Муҳими, ҳудуд тинч. Табиат гўзал-
лигига ҳеч ким зарар етказишга ҳаракат 
қилмаган. Ўрмон жонзотлари эса беха-
вотир. Демак, тунни ором билан ўтказ-
са бўлади. 

Бир миллиондан зиёд 
кўчат етказилади

1925 йилда ташкил этилган Яккабоғ 
ихтисослашган давлат ўрмон хўжалиги 
тасарруфида 44637 гектар майдон мав-
жуд. Шундан 16 минг гектардан ортиғи 
ўрмон билан қопланган.  

Хўжалик, асосан, еттита — Кенггузар, 
Қуштол, Чўянли, Лангар, Дара, Тошқўр-
ғон ва Қизилсув бўлимларига бўлинган. 
150 нафарга яқин ишчи хўжаликда кў-
чатчилик, чорвачилик, асаларичилик, до-
ривор гиёҳлар йиғиш, қишлоқ хўжалиги 
маҳсулотлари етиштириш билан шуғул-
ланади. 

— Ҳозир кўчатчилик боғимизда беш 
миллион туп ниҳол бор, — дейди хў-
жалик раҳбари Турғун Нурматов. — 25 
гектарда 32 турдаги дарахт ниҳоллари 
парвариш ланмоқда. Бу йилги куз мав-
сумида бир миллиондан ортиқроғини 
сотиш ниятидамиз. Яккабоғ туманида 
мавжуд 62 та маҳаллага 12400 туп кў-
чатни бепул етказиб берамиз. Бундан 
ташқари, 28 минг туп тут ниҳолни фер-
мер хўжаликларига экин майдонлари 
атрофини иҳотазорлаштириши учун 
берамиз. Ҳар йили 80 минг  донаси хў-
жаликнинг ўзига табиий тикланишга 
кўмаклашиш мақсадида экилади. Ке-
йинги йилларда ўрмонларимиз майдо-
ни тобора кенгайиб бормоқда. Бунинг 
асосий сабаби аҳоли ўртасида экома-
даният шаклланаётганида, деб била-
ман. Қолаверса, тоғ ва тоғолди ҳудуд-
ларда яшовчиларнинг турмуш тарзи 
ҳам яхшиланмоқда. Яъни илгари улар 
уй иситиш ёки овқат тайёрлаш учун 
ўтин ёққан. Ҳозир жойларга газ бал-
лонлари етказиб берилмоқда. Кўмир 
билан таъминлана бошланди. Бунинг 
самарасида дарахт кесишлар кескин 
камайди. 

Айни кунларда Қашқадарё вилояти-
нинг кўпгина туман ва шаҳарларига кўчат 
етказиш учун буюртмалар қабул қилиш 
бошланган. Биргина кўчатчилик орти-
дан ўтган мавсумда бир миллиард сўм 
 даромад топилган бўлса, бу йил янада 
ортиши тахмин қилинмоқда. 

ТАБИАТГА УЙ¢УН ТАШАББУСЛАР

Хўжаликда доривор ўсимликларни 
йиғиш ишлари ҳам йўлга қўйилган. План-
тацияларда ҳамда табиий усулда ўсган 
15 турдаги гиёҳлар йиғилиб, йилига ўр-
тача 200 тоннагача доривор ўт буюртма-
чиларга етказиб берилади. Чорвачилик 
бўлимида минг бош майда шохли мол 
боқишдан ҳам йилига 300 миллион сўм 
фойда олинмоқда. Асаларичилик тизи-
мидан эса ўртача 100 миллион сўм даро-
мад қилинади. 

— Қишлоқ хўжалиги маҳсулотлари 
ҳам етиштирамиз, — дейди хўжалик 
бош ўрмончиси Дилшод Аҳадов. — Ху-
сусан, картошка, сабзи, шолғом каби 
сабзавотлар бозорга чиқарилади. Иш-
чиходимларимизга бепул берилади. 
Ўтган йили яқин атроф даги маҳалла-
ларда яшовчи ишсиз фуқаролар банд-
лигини таъминлаш мақсадида янги 
лойиҳа ишлаб чиқдик. Хўжалигимиз 
ҳудудидан 264 гектар ерни 165 фуқа-
рога муайян муддатга фойдаланиш 
учун бўлиб бердик. Аксарияти ниҳол 
кўпайтириб сотиш билан шуғуллана-
ди. Шу орқали ҳам даромад топмоқда, 
ҳам яшил ҳудудлар кенгайишига ҳисса 
қўшмоқда.

Табиат мувозанатига 
хизмат қилади

Бугунги кунда Қашқадарё вилоя-
тида жами 10 та ўрмон хўжалиги 
бор. Уларнинг умумий ер майдони  
325 220  гектар бўлиб, шундан бўлим-
лари сони 48 та, участкалари сони  
6 та. Ўрмон билан қопланган майдон-
лар 139 292 гектар. Яйлов майдони  
89920 гектар, кўчатхоналар майдони эса 
188 гектар.

Вилоятда жорий йил баҳорги мавсум-
да 10 миллион 174 минг туп дарахт ва 
бута кўчати экилиши режалаштирилган 
бўлсада, 10 миллион 264 минг туп экил-
ди. Кузги мавсумда эса 6 миллион 947 
минг туп кўчат экилади. 

Ҳозир воҳа бўйича 11 миллион 232 
минг 120 туп кўчат захираси мавжуд. 

Демак, Қашқадарёда жорий йилги да-
рахт экиш мавсумига тайёргарлик яхши. 
Экишга ҳозирланган ниҳоллардан эса 
каттагина яшил ҳудуд пайдо бўлади. 

Акбар РАҲМОНОВ,
“Янги Ўзбекистон” мухбири

Яшил макон

Қўш арча атрофидаги зилол чашма ёнига ўтириб, 
мириқиб сув ичади. Чанқоғи қониб, ҳузурланади. Шу 
ерда ўтириб нонушта қилади. Нон ҳидини олган қушлар 
чашма ёнида чарх ура бошлайди. Ҳар кунги одати бўйича 
ушоқларни булоқ ёнидаги тош супа устига сепиб чиқади. 
Қушлар эса увоқларни емоққа шошилади.

ТОЗА ВА УНУМДОР УРУF ДАЛАНИНГ 
ªЗИДА САРАЛАНАДИ

Дунё озиқ-овқат бозори жуда катта ва муҳим майдон. 
Қачонлардир унинг ривожи маҳсулотлар сони билан ўлчанган 
бўлса, бугунги кунга келиб, талаблар тубдан ўзгарди. Ҳозир 
истеъмолчиларда кўпроқ экологик тоза, сифатли маҳсулотларга 
талаб ортган. Бошқа томондан, сайёрамиздаги кескин экологик 
вазият, иқлим ўзгаришлари, озиқ-овқат хавфсизлигига таҳдид 
солаётган кўплаб омиллар қишлоқ хўжалиги маҳсулотлари 
етиштиришдаги қийинчиликларни оширмоқда. Шу сабаб жаҳон 
бозорида жиддий рақобат муҳити юзага келган.

кўчма заводи топширилди. Ҳиндис-
тондан катта маблағ эвазига олиб ке-
линган ушбу ихчамгина қурилма юқори 
сифатли уруғ ишлаб чиқариш жараё-
нининг барча босқичларини тўлиқ ба-
жаришга қодир экани айтилмоқда.

— Қишлоқ хўжалиги маҳсулотлари 
турли тупроқиқлим шароитида етиш-
тирилгани боис, барча ҳудудларимизга 
мос, юқори ҳосил берадиган сифатли 
навларга эҳтиёжимиз катта, — дейди 
ФАОнинг Ўзбекистондаги ваколатхона-
си лойиҳа миллий координатори Азиз 
Нурбеков. — Бу навлар касалликлар, 
шўр, ёзнинг иссиғию қишнинг совуғига 
чидамли, сув танқислигига бардошли 
бўлиши зарур. Тажрибадан маълумки, 
битта нав маҳаллий шароитда етиш-
тирилганда бошқа минтақадан олиб 
келиб экилганига нисбатан юқорироқ 
ҳосил беради. Шунинг учун ҳам уруғ-
чиликни замонавий технологиялар 
асосида кенгроқ маҳаллийлаштири-
шимиз лозим. Кўчма уруғхоналар эса 
бу борада самарали ечимлардан бири. 
Уни мини завод ҳам дейишади. Қурил-
ма ишлаб чиқариш самарадорлигини 
оширишда катта салоҳият ва истиқ-
болларга эга. Уруғликни механик за-
рарламайдиган технологиялар қўлла-
нилиши ҳисобига тозалаш  жараёнида 

ҳажми ва шакли бўйича йирик уруғлар 
сараланади. Чанг, қобиқ, майда бего-
на ўт уруғлари каби енгил аралашма-
лар чиқариб ташланади ва натижада 
сифатли уруғ олинади. Қолаверса, 
қурилмани бир жойдан иккинчи жой-
га осонлик билан кўчириш имконияти 
фермерлар учун анча қулай. Улар уруғ 
тозалашда махсус техника ёки қўшим-
ча ишчи кучидан фойдаланиши, ортиқ-
ча харажат қилишига тўғри  келмайди. 
Буларнинг барини исталган майдонга 

ўрнатиш мумкин бўлган кўчма мини 
заводнинг ўзи уддалайди.

Барча босқич биргина 
техникада

Кўчма қурилманинг асосий вази-
фаси уруғни тозалаб, сифатли донни 
ажратиб беришдан иборат. Бунинг 
учун у дизель мотор, уруғни фракция-
ларга ажратадиган тўрлар, ҳар хил 
физик аралашмаларни ажратадиган 
қувурлар, дон тозалайдиган ускуна-
лар билан жиҳозланган. Бўйи атиги 
6, эни 2 метр бўлган замонавий ма-
шина буғдой, арпа, жавдар, махсар, 
кунгабоқар, соя, мош ва бошқа кўплаб 
турдаги экинлар уруғини тозалайди, 
қаҳва ва сабзавот уруғини ҳам қайта 
ишлаши мумкин.

Мутахассисларнинг айтишича, кўчма 
уруғ тозалагич энг замонавий техноло-
гиялардан бири бўлиб, уруғ етиштириш 
муаммоларини нисбатан тез ва кам ха-
ражат билан ҳал қилиш имконини бе-
ради. Гап шундаки, уруғчилик қишлоқ 
хўжалигининг энг муҳим соҳаси ва са-
ноатни ривожлантириш омилидир. Биз 
кўп таъкидлайдиган серҳосил қишлоқ 
хўжалиги маҳсулотлари етиштириш, 
озиқовқат хавфсизлигини таъминлаш-
нинг асосий шарти ҳам шунга бориб 

тақалади. Яъни уруғчилик қанчалик 
ривожланган, маҳаллий шароитимизга 
мос сифатли навлар қанча кўп бўлса, 
экинлар ҳосили шунча юқори бўлади.

— Бироқ уруғни кўпайтириш пайтида 
юзага келадиган механик шикастланиш, 
табиий ажралиш ва мутация, ўзаро чанг-
ланиш ҳамда бошқа жараёнлар таъси-
рида вақт ўтиши билан генетик тозалик 
бузилади, — дейди Азиз Нурбеков. — 
Шунинг учун сертификатланган экинлар 
навларини ишлаб чиқариш учун асос 
бўладиган уруғни вақтивақти билан 
янгилаб туриш керак. Бу одатда дала-
нинг ўзида амалга оширилади. Маса-
лан, буғдой ва бошқа донли экинларни 
тозалаш жараёни ўримйиғим пайтида 
бошланади. Комбайн ёрдамида дон-
дан бегона ўт, сомон, синган ва майда-
ланган дон заррачаларининг максимал 
миқдорини олиб ташлаш мумкин. Aммо 

кўп  ҳолларда далалар бегона ўтлар би-
лан қопланган бўлади ва уруғлик донни 
улардан ўримйиғимдан кейин ҳам то-
залашга тўғри келади. Бу қўшимча вақт 
ва харажат дегани. Кўчма уруғ тозалаш 
техникаси эса донни барча турдаги ара-
лашмалардан осонлик билан тозалаб, 
сара нав олиш имконини беради.

Қурилмадан фойдаланишнинг ўз 
йўриқномаси бор. Бу ҳақда мутахас-
сисдан сўраганимизда, замонавий 
ускуна экин уруғларини бир неча бос-
қичда тозалаб беришини таъкидлади. 
Аввало, уруғ дастлабки тозалашдан 
ўтказилади. Бунга чангдан тозалаш, 
асосий уруғлик доннинг синган, ши-
кастланган, пуч доналарини саралаш 
киради. Ҳатто кемирувчилар ва ҳаша-
ротлар томонидан бузилган доналар 
ҳам ажратиб олинади. Бу босқичнинг 
вазифаси дон экинлари сифатини ях-
шилаш, уруғлик донни тозалашни яна-
да соддалаштириш, маҳсулотларни 
қуритиш, сақлаш ва юклаш учун қулай 
шартшароит яратишдан иборат.

Жараённинг кейинги қисмида уруғ-
ликни тозалашнинг бирламчи босқи-
чига ўтилади. У ҳаво пурковчи маши-
наларда амалга оширилади. Бундай 
тозалагичлар ҳар хил турдаги ифлос-
ликлар, енгил аралашмаларни олиб 
ташлайди. Донлардаги оғирроқ ара-
лашмалар эса турли шакл ва ҳажмда-
ги элаклардан ўтказилади. Ҳаво пур-
кагичдан ўтадиган доннинг намлиги 18 
фоиздан ошмаслиги керак. Ускуналар 
дон массасини аэродинамик хосса-
лари, доналари кенглиги ва қалинли-
гидан келиб чиқиб ажратади. Триерс 
машинаси эса донни узунлиги бўйича 
саралайди. Бирламчи тозалаш дон 
таркибидаги аралашмалар миқдори-
ни 13 фоизгача камайтиради. Аммо 
 жараёнда асосий доннинг йўқолиши 
1,5 фоиздан ошмаслиги зарур.

— Дастлабки ва бирламчи тозалаш-
дан кейин 4050 фоиз аралашма қола-
ди, — дейди Азиз Нурбеков. — Демак, 
уруғлик донни қайта ишлаш орқали  

I ва II синфларнинг тозалик стандартла-
рига етказиш учун иккиламчи тозалаш 
зарур. Кўчма қурилма ушбу жараённи 
ҳам илғор технология асосида амалга 
оширади. Мураккаб ҳаво элакли маши-
налар кондицияли уруғлик донни ҳамда 
синган уруғ, хас, катта ва кичик аралаш-
маларни ажратиб беради. 

Завод йил давомида минг гектар 
экин майдонида етиштирилган уруғ-
ликни қайта ишлаш қувватига эга. Ус-
кунанинг илк фойдаланувчилари бўл-
ган Қамаши туманидаги “Сара уруғ 
янги ҳаёт” қишлоқ хўжалиги коопера-
тиви 20 га яқин фермер хўжалигини 
бирлаштиради. 

Кўчма уруғ тозалаш минизаводидан 
CACILM2 лойиҳаси иштирокчила-
ри фойдаланади. Янги ускуна нафа-
қат меҳнат унумдорлигини ошириши, 
балки вақт ва ресурсларни сезиларли 
тежаши, фермерлар даромадини кў-
пайтириши кутилмоқда. Қолаверса, у 
юртимизда сара уруғлик олиш ҳамда 
қишлоқ хўжалигини инновацион техно-
логиялар асосида ривожлантиришда 
муҳим ўрин тутади. 

Ҳозирча амалиётда 
битта кўчма уруғ 
тозалаш заводидан 
фойдаланил япти. 
Тажриба кутилган 
натижани берса, 
замонавий ускунани 
бошқа ҳудудларга ҳам 
олиб кириш мумкин. 
Янги технологиянинг 
фермерлар фаолиятида 
оммалашиши 
сифатли уруғлик олиш 
орқали даромадни 
ошириш баробарида 
мамлакатимиз 
иқтисодий ривожига 
ҳам хизмат қилади.

Ирода ТОШМАТОВА,
“Янги Ўзбекистон” мухбири

Нигоҳ

Ҳеч шубҳасиз, бундай ибратли фао-
лият чуқур илмиймаънавий асосга эга 
бўлиб, юртимиз заминида шаклланган 
хожагон тариқатининг буюк намояндаси 
Баҳоуддин Нақшбанд ҳазратлари илга-
ри сурган “Дил — ба ёру, даст — ба кор” 
деган дастурий ғоя — парадигмадан 
озиқланади, десак хато бўлмас.

Бу фикр — айтимни бугунги замонга 
мослаб, соддагина ифода этиб, бундай 
дейиш мумкин: фақат назария билан 
кифояланиб қолмасдан, уни амалиёт 
билан боғлангиз, токи илмнинг ҳар бир 
зарраси элюртга наф келтирсин.

Минг шукрки, илм билан Ҳаққа, амал 
билан халққа боғланиб, ҳам олиму 
ижодкорлик, ҳам инсонийлик бурчини 
чин дилдан адо этиб келаётган юрт-
дошларимиз бугун ҳам кўп. Одатда бун-
дай одамлар жуда камтар ва камсуқум 
бўлади. Шундоқ ёнимизда яшаб юриш-
сада, уларнинг ҳаётимиз, фикрий та-
раққиётимиздаги ўрни ва таъсирини кўп 
ҳам сезавермаймиз.

Қарши давлат университети про-
фессори, Олий Мажлис Сенати аъзо-
си, таниқли жамоат арбоби Абдураҳим 
Эркаев илмнинг ана шундай камтарин 
заҳматкашларидан. Таниганбилган-
лар уни “маънавиятшунос олим” деб 
атайди. Чунки кейинги 30 йилликдан 
зиёд илмий фаолиятини айнан шу со-
ҳани ўрганиш, тадқиқ ва тарғиб этишга 
бағишлаганда! Олим оғамиз аслида, 
Суқрот, Афлотуну Форобийдек буюк 
донишмандлар панжасига панжа уриб, 
фалсафа фани бўйича номзодлик рут-
басига сазовор бўлганини кўпчилик уну-
тиб юборган бўлса ҳам ажаб эмас. Нега 
десангиз, маънавият халқ дилига яқин, 
унда илм ҳам, амал ҳам, ҳикмат ва иб-
рат ҳам мужассамда!

Бор билим ва истеъдоди, назарий 
ва амалий фаолиятини элюрт рав-
нақига бағишлаган устоз Самарқанд 
давлат университети рус филология-
си факультетида тақдир тақозоси би-
лан Россия, Украина ва Польшадан 
шу қадим кентга келиб қолган рус, 
яҳудий, украин, поляк, татар ва бош-
қа миллатга мансуб домлалардан са-
боқ олди. Уларнинг қўлидаги олийгоҳ 
дастурига кирмаган, ўша замонларда 

Замондош

Касаба уюшмалари

Олиму ижодкор инсон — бамисоли жамият ҳаётидаги эзгулик 
чашмаси. Бу булоқдан қанчадан-қанча одам баҳраманд бўлиб, қалб 
кўзи очилади, онгу шуурига нур, ҳаётига файз киради.
Кейинги беш-олти асрлик тарихимизга назар ташласак, ўлкамизда 
аҳли илм ҳаёти ва фаолиятида ажиб бир анъана бардавомлигини 
кўрамиз. Бу илм ва амал муштараклигидир. Миллий 
маънавиятимиз шами шабистони, туркий тил паҳлавони, агар чин 
десак, соҳибқирони Мир Алишер Навоий бобомиз ва яна кўплаб 
улуғ аждодларимиз мероси бунга яққол мисолдир. Ул шариф зотлар 
кечаси билан илм ва ижод қозонида “ҳалво” пишириб, куни билан 
эл-юрт хизматини адо этгани тарихий манбалардан яхши аён.

 тақиқланган китобларни мутолаа қи-
либ, фикри ўзгарди — сўзлар олами-
дан ҳикматлар дунёси сари юз бурди. 
Тил ҳодисасининг ижтимоийфалса-
фий жиҳатлари ҳақида номзодлик 
ишини ёқлади.

Бу орада Ватанимиз истиқлолга 
эришдию, янги жамият қуриш жараёни-
да маънавият масаласи етакчи ўринга 
чиқди. Қашқадарёнинг Косон туманида-
ги олис Некўз қишлоғида машҳур шои-
римиз Абдулла Орипов билан тоғажиян 
бўлиб, бир муҳитда ўсибулғайган оға-
миз адабиёт, шеърият шайдоси эмасми, 
маънавият оламининг очилмаган қўриқ-
лари уни бир зумда мафтун этдиқўйди.

Мустақилликнинг дастлабки йилла-
рида “Тафаккур” ва “Жаҳон адабиёти” 
каби журналлар, “Маънавият” нашриё-
ти сингари маърифатхоналар ташкил 
этилиб, ёш тадқиқотчи фаолияти учун 
кенг майдон очилди. Ана энди кўринг, 
олим акамизнинг бирбиридан мағзи 
тўқ туркум мақолалару китоблар ёзга-
нини!

Эркин ва озод ҳаёт нафасидан хал-
қимиз уйғониб, миллий қадриятлари-
миз яна асл либосини кия бошлаган 
даврларда маънавият, тафаккур эркин-
лиги, жамиятни демократлаштириш, 
миллий истиқлол ғояси ҳақида Ўзбе-
кистонда энг кўп ва хўп қалам тебрат-
ган тадқиқотчилардан бири айнан шу 
домламиз бўлади, десак адашмаймиз. 
Буни олимнинг ушбу мавзуда ўзбек ва 
рус тилларида нашр қилинган 20 дан 
ортиқ сермазмун рисола ва моногра-
фияси, кўплаб мақолалари, ҳудудий 
ва марказий телерадиоканаллардаги 
чиқишлари ҳам яққол тасдиқлайди. 
Шу маънода, профессор Абдураҳим 
Эркаев истиқлол йилларида миллий 
маънавиятимизни янгича илмиймето-
дологик асосда ўрганишга беқиёс ҳисса 
қўшган олимларимиздан биридир.

Устознинг “Маънавият — миллат ни-
шони” (1997), “Духовность — энергия 
независимости” (1997), “Миллий ғоя ва 
маънавият” (2002), “Маънавият ва та-
раққиёт модели” (2004), “Тафаккур эр-
кинлиги” (2007), “Маънавият ва тарақ-
қиёт” (2009), “Ўзбекистон йўли” (2011), 
“Духовность и развитие” (2008), “Путь 

развития Узбекистана” (2013), икки ки-
тобдан иборат “Маънавиятшунослик” 
монографиялари (2018), “Янги Ўзбекис-
тон: мўлжал Учинчи Ренессанс” рисо-
ласи (2021), “Абдулла Орипов даҳоси” 
эссеси (2021), кўплаб рисола ва мақо-
лалари илмийижодкор зиёлиларимиз, 
академик доиралар вакиллари ва кенг 
жамоатчилик томонидан доимо катта 
қизиқиш билан ўқилиб, юксак баҳоларга 
сазовор бўлиб келмоқда.

“Маънавият — миллат нишони” аса-
ри 2000 йилда Ўзбекистон Республика-
си Фан ва техника давлат қўмитаси то-
монидан ўтказилган маънавият бўйича 
энг яхши монография, дарслик ва ўқув 
қўлланмалари танловида ғолиб деб 
топилди. Муаллифнинг “Духовность — 
энергия независимости”, “Духовность и 
развитие”, “Путь развития Узбекистана” 
китоблари шу кунгача ушбу мавзуда 
рус тилида яратилган саноқли моногра-
фиялар сирасига киради. Улардан мам-
лакатимизда рус тилидаги таълимнинг 
барча бўғинларида самарали фойдала-
нилмоқда.

Ҳозир аксарият фанлар номининг 
четдан кириб келишига ўрганиб қолган-
миз. Аммо маънавиятшунослик бундан 
мустасно. Мамлакатимизда ана шун-
дай мустақил фан шаклланиши учун 
барча назарий ва методологик асос-
лар яратилган. Президентимизнинг 
“Маънавиймаърифий ишлар самара-
дорлигини ошириш ва соҳани ривож-
лантиришни янги босқичга кўтариш тўғ-
рисида”ги қарори билан тегишли олий 
таълим муассасалари ўқув режасига 
бакалавриат босқичида маънавиятшу-
нослик, магистратурада касбий маъна-
вият фанлари киритилгани, маънавият 
тарихи ва назарияси, маънавий тарбия, 
маънавий жараёнлар ва технологиялар 
каби фанлар илмфан ихтисосликлари 
классификаторидан жой олгани, мазкур 
йўналишларда изланиш қилаётган бўл-
ғуси фан докторлари учун ихтисослаш-
ган кенгаш тузилиб, диссертациялар 
ёқлови йўлга қўйилгани бунинг ёрқин 
далилидир. Ушбу йўналишдаги фан-
ларни таълим тизимига жорий этиш 
бўйича муайян тажриба ҳам тўпланди. 
Бу соҳада бакалавр ва магистрлар тай
ёрланмоқда, бир қанча олий ўқув юрт-
ларида кафедралар ташкил қилинган. 

Тегишли олийгоҳларда маънавиятшу-
нослик фани ўқитилмоқда.

Абдураҳим аканинг “Маънавият” 
нашриётида босилиб чиққан икки китоб-
дан иборат йирик “Маънавиятшунос-
лик” монографияси ва унинг асосида 
тайёрланган ўқув дастури бу соҳадаги 
ноёб манбалардан биридир. Кўплаб 
мутахассис ва экспертлар фикрича, 

монография маънавиятшунослик фани 
ривожида муҳим ўринга эга. Чунки унда 
маънавиятнинг жамият ҳаётидаги ўрни 
ва аҳамияти ҳар томонлама очиб бе-
рилган.

Бир сўз билан айтганда, икки жилд-
ли “Маънавиятшунослик” моногра-
фияси мустақиллик йилларида ушбу 
йўналишдаги улкан фундаментал ил-
мий тадқиқотдир. У мамлакатимизда 
маънавиятни ўрганишни фан даража-
сига кўтаришга муносиб ҳисса бўлиб 
қўшилди.

Олимнинг асарлари чет элларда 
ҳам эътироф этилган. Масалан, Гер-
маниянинг Гумбольдт университети-
да С.Маерц 2014 йилда немис тилида 
“Der Ma`naviyatBеgriff bei Abdurahim 
Erkayev. Eint Analyse auf Grundlage 
ausgewahlter Werke” (“Маънавият Аб-
дураҳим Эркаев талқинида. Танланган 
асарлари таҳлили”) мавзусида магистр-
лик ишини ёқлаган. С.Маерцнинг инг-
лиз тилида АҚШда чиқадиган “Journal 
of Political Ideologies” журналининг 
2017 йил декабрь сонидаги “Ma’naviyat 
in Uzbekistan: an ideological extrication 
from its Soviet past?” (“Ўзбекистонда 
маънавият: мафкуравий совет ўтмиши-
дан чиқиб кета олдими?”) мақоласида 
Абдураҳим Эркаевнинг 6 китобига 10 
марта мурожаат этилган ва зарур ўрин-

ларда иқтибослар келтирилган. Кўри-
ниб турибдики, домланинг асарларини 
махсус ўрганган олима немис ва инглиз 
тилларида “маънавият” тушунчасини 
таржимасиз, аслиятда қандай бўлса, 
шундоғича келтирган. Бунга Абдураҳим 
Эркаевнинг “маънавият” тушунчасига 
берган таърифлари ва унинг Ғарб тил-
ларида муқобили йўқ, деган хулосаси 

ҳам таъсир кўрсатгани эҳтимолдан узоқ 
эмас.

Бу фикрлар юқорида эслатилган 
парадигманинг “Дил — ба ёр” қисмига 
оид баъзи мулоҳазалар, холос. Энди 
“Даст — ба кор” қисмидан бир шингил 
эшитинг.

Ғоят эътиборга молик жиҳати шуки, 
Абдураҳим домла кўплаб назарий ва ме-
тодик манбаларни синчиклаб ўрганишни 
талаб этадиган шунча китоб ва мақола-
ларни амалий фаолиятдан ажралмаган 
ҳолда ёзди. Айниқса, Қашқадарё вилоя-
ти ҳокимлигида ижтимоий масалалар 
бўйича котибият мудири бўлиб ишлаган 
йилларида бутун Ўзбекистонимиз каби 
ушбу воҳа ҳам барча соҳада қайта тик-
ланиш даврини бошдан кечираётган 
эди. Абдураҳим Эркаев ўша пайт вилоят 
ҳокими бўлган моҳир ташкилотчи раҳ-
бар, чинакам ватанпарвар инсон Нурид-
дин Зайниев билан  елкамаелка туриб 

ишлаб, ана шу жараёнда фаол ишти-
рок этди. Эртадан кечгача, баъзан ҳат-
то ярим тунгача элюрт ташвиши билан 
банд бўлган жонкуяр ходим илм ва ижод 
билан шуғулланиш учун ҳам вақт, имкон 
топиб, шунча китоб ва мақолалар ёзга-
ни — бу росмана маънавий жасорат на-
мунаси, десак муболаға бўлмайди. Иш 
тиғизлиги туфайли устоз нашриёт ёки 
таҳририятлар, илмий кенгашлар билан 
боғлиқ ишларни ҳал этиш учун Тошкент-
га келишга зўрға вақт топар эди. Тонгда 
пойтахтга келиб, ҳатто тамадди ҳам қил-
масдан, пешинда Қаршига шошилинч 
қайтиб кетганига кўп гувоҳ бўлганмиз. 
Чунки қалб илмга, қўл ишга боғланган.

Абдураҳим ака қийин ва мураккаб 
ўтиш йилларида она диёри — Қашқа-
дарёнинг ижтимоийиқтисодий тарақ-
қиётига муносиб ҳисса қўшди. 2006 
йилда мактаб ўқувчиларининг вилоят-
да ўтказилган “Умид ниҳоллари” спорт 
ўйинлари ҳамда Қарши шаҳрининг 
кенг миқёсда нишонланган 2700 йил-
лик юбилейини ўтказиш бўйича таш-
килий ишларни сиёсиймаънавий жи-
ҳатдан пухта тайёрлашда жонбозлик 
кўрсатди. Ана шу тадбирлар муноса-
бати билан чоп этилган қатор илмий
оммабоп нашрлар, маънавиймаъри-
фий тадбирларни ҳозирлаш жараёнига 
бошқош бўлди. Хусусан, “Қашқадарё: 
истиқбол сари одимлар” рисоласи, 
“Қашқадарё манзаралари”, “Нахшаб 
жавоҳирлари” рангли расмлар тўпла-
ми, уч тилдаги “Қарши — 2700” аль-
бомкитоби, 5 тилдаги “Қарши” безакли 
маълумотномаси, қатор буклетлар ло-
йиҳаси айнан унинг ташаббуси билан 
ишлаб чиқилди.

Абдураҳим Эркаев ҳокимликда иш-
лаб юрган кезларида ҳам қадрдон билим 
даргоҳи — Қарши давлат университети 
билан алоқани узмади, бир пайтнинг 
ўзида илмийпедагогик фаолиятини ҳам 
давом эттирди. Ҳозиргача кўплаб иқти-
дорли тадқиқотчиларга устозлик қилиб 
келмоқда. Унинг илмий раҳбарлигида 
маънавият ва тил масалалари бўйича 
долзарб мавзуларда номзодлик ва PhD 
диссертациялари ёқланди, қатор бити-
рувмалакавий ишлари, магистрлик дис-
сертациялари ҳимоя қилинмоқда.

Яна бир қутлуғ маскан — Қарши шаҳ-
ридаги Абдулла Орипов ижод мактаби 
профессор оғамиз доимо бориб, хабар 
олиб турадиган севимли гўшадир. Атоқ-
ли шоиримизнинг ижодий меросини 
тўплаш, ўрганиш ва тарғиб этиш, музе-
йини муҳим ашёлар билан бойитишда 
ҳам Абдураҳим ака алоҳида фаоллик 
кўрсатиб келмоқда.

Таниқли олим Республика Маъна-
вият ва маърифат марказининг Ижти-
моиймаънавий тадқиқотлар институти 
ҳузуридаги фан доктори ва фалсафа 
доктори илмий даражаларини беради-
ган кенгашнинг илмий семинари аъзо-
си. Домламиз “Тафаккур”, “Соҳибқирон 
юлдузи” ва “ҚарДУ хабарлари” журнал-
ларининг таҳририят ва жамоатчилик 
кенгаши аъзоси ҳам. Устознинг илмий
педагогик фаолиятини юксак баҳолаб, 
Қарши давлат университети илмий кен-
гаши 2016 йилда унга профессор унво-
нини берди.

Абдураҳим Эркаев юртимиз ва вилоят 
сиёсийижтимоий ҳаётида, жамоатчилик 
ишларида фаол иштирок этиб келмоқ-
да. У Халқ депутатлари вилоят кенгаши 
депутати, Олий Мажлис Сенати аъзоси. 
Доимо маънавий уйғоқ қалб билан яшай-
диган оғамиз мамлакатимизнинг 1992 
йилда қабул қилинган Конституцияси ко-
миссияси ҳамда янги таҳрирдаги Консти-
туцияси комиссиясининг аъзоси сифати-
да Бош қонунимиз лойиҳаларини ишлаб 
чиқиш ва такомиллаштириш жараёнида 
бевосита иштирок этган.

Домланинг мамлакатимиз тараққиё-
тига қўшган ҳиссаси давлатимиз ва жа-
миятимиз томонидан муносиб эътироф 
этиб келинмоқда. У “Меҳнат шуҳрати” 
ордени (2018) ва қатор эсдалик ва кўк-
рак нишонлари билан тақдирланган.

Шу кунларда табаррук 75 ёшини 
қаршилаётган Абдураҳим ака ҳозир 
ҳам Қарши давлат университетида 
ёшларга дарс бериб, янги Ўзбекис-
тон ва Учинчи Ренессанс пойдевори-
ни барпо этишнинг ғоявиймаънавий 
асослари ҳақида ғоят қизиқарли мақо-
ла, рисола ва монографиялари, маъ-
рифий чиқишлари билан халқимизга 
сидқидилдан хизмат қилиб келмоқда. 
Умрининг мана шу лазиз лаҳзаларида 
домланинг яна бир китоби нашрдан 
чиқиш арафасида. Бу устознинг ушбу 
табаррук ёшда ҳам изланиш ва инти-
лишдан тўхтамасдан, илммаърифат 
йўлида янги манзиллар очаётганидан 
далолат.

Олим акамизни яқинлашиб келаётган 
қутлуғ ёши билан чин дилдан муборак-
бод этиб, унга мустаҳкам соғлиқ, эзгу 
фаолиятида янги ютуқлар тилаймиз.

Қиём НАЗАРОВ,
Ўзбекистон файласуфлари 

миллий жамияти раиси,
фалсафа фанлари доктори, 

профессор
Муртазо ҚАРШИБОЙ,

Ўзбекистон 
Республикасида хизмат

кўрсатган журналист

МАРО¯ЛИ МЕ²НАТГА 
КАМАРБАСТАЛИК

Касаба уюшмаларини бежиз халқчил тузилма 
дейишмайди. Эзгу ғоялари, амалий ишлари 
билан жамиятимиз ҳаётига ғоят яқин, эътибор ва 
ғамхўрлигини бугун ҳар бир жамоа, ҳар бир ишчи-
ходим ва мутахассис ҳис қилиб яшамоқда. 

Назира НАСРИДДИНОВА, 
Таълим ва фан ходимлари касаба уюшмаси кенгашининг 
Тошкент шаҳар Миробод тумани бўлинмаси раҳбари

Бошланғич касаба уюшмаси ташки-
лотлари юридик шахс бўлган корхона, 
муассаса, ўқув юртлари ва ташкилот-
ларда унинг аъзолари 3 нафардан 
кам бўлмаган тақдирда ташкил этила-
ди. Пойтахтимиздаги Таълим ва фан 
ходимлари касаба уюшмаси кенгаши-
нинг Миробод тумани бўлинмасидаги 
60 та бошланғич ташкилотда 4 минг 
нафардан ортиқ аъзолари меҳнат қил-
моқда. 

Мазкур ташкилотлар иш берув-
чилар билан тармоқ келишувлари, 
юридик шахс мақомига эга муассаса 
ва ташкилотларда жамоа шартнома-
лари тузилишига эришиш, уларнинг 
бажарилиши устидан назоратни йўл-
га қўйиш, меҳнат муносабатларини 
тартибга солиш, ходимларга иш ҳақи 
ва бошқа тўловларнинг тўланиши-
да ижтимоий адолатли тизим жорий 
этилишига катта эътибор қаратиб 
келмоқда. Шунингдек, касаба уюшма-
си аъзолари ўртасида маданиймаъ-

рифий, жисмоний тарбия ва спорт, 
соғломлаштириш тадбирлари ҳамда 
дам олишларини ташкил этиш баро-
барида, санаторийкурортларда да-
волаш, болаларни соғломлаштириш 
масалаларида давлат ҳокимияти 
органлари, фуқароларнинг ўзини ўзи 
бошқариш идоралари, бирлашма ва 
ташкилотлар билан ҳамкорлик қилиб 
келяпмиз. 

Чунки аҳолининг мароқли ҳордиқ 
чиқаришини сифатли ташкил этишга 
кўмаклашиш касаба уюшмаси барча 
ходимларининг ижтимоий ҳимоялаш 
борасидаги асосий вазифалари сира-
сига киради. Барча бошланғич касаба 
уюшма ташкилотларига ходимлар бу 
борада ўз аризалари билан мурожаат 
қилади ва уларни бизга юборади. Ана 
шу аризалар асосида уларнинг ҳордиқ 
чиқариши таъминланади, айниқса, ёзги 
таътил давомида санаторий ва дам 
олиш уйларига йўлланмалар ҳужжат 
тўплами шакллантирилади.

Бу йил ҳам “Угом” оромгоҳи, “Чотқол 
тоғи”, “Билдирсой”, “Наврўз” ва бошқа 
дам олиш уйларида 20 дан ортиқ ходим 
мароқли ҳордиқ чиқарди. Ижтимоий 
суғурта маблағлари ҳисобидан 70 ва 
касаба уюшма бюджети жамғармаси 
ҳисобидан 15 нафар ходим “Чинобод”, 
“Турон”, “Оқтош”, “Чортоқ”, “Зомин”, 
“Шафран”, “Бўстон”, “Заркент”, “Бота-
ника”, “Севарсой” ва бошқа санато-
рийларда соғлиғини мустаҳкамлади. 
Шунингдек, мактабгача таълим таш-
килотларининг 300 га яқин ходимлари 
учун “Кумушкон”, “Ширинбулоқ”, “Нилу-
фар”, “Зомин” дам олиш масканларига 
саёҳатлар уюштирилди.

Жорий йил ёзги таътил мавсумида 
“Бургут”, “Анор”, “West — Camp”, “Угам” 
болалар соғломлаштириш оромгоҳла-
рида 30 нафарга яқин ходимнинг фар-
зандлари дам олди. Умумтаълим мак-
таблари қошида фаолият юритаётган 
3 та оромгоҳда эса 100 дан ортиқ ўғил
қизлар таътилни мазмунли ўтказди. 

Мактабгача таълим ташкилотларининг 
100 нафар ходими учун Самарқанд, 
Хива ва Бухоро шаҳарларига экскур-
циялар ташкил этилди.

Касаба уюшмалари федерация-
си кенгашининг барча тадбирларида 
тумандаги бошланғич касаба уюшма 
ташкилотлари фаол иштирок этмоқ-
да.  “Энг намунали бошланғич ташки-
лот” шаҳар босқичида туманимиздаги 
282мактабгача таълим ташкилоти 
1ўринни эгаллади. “Бошланғич касаба 
уюшма ташкилотларига амалий ёрдам 
кўрсатиш”, “Соғлом танда — сифатли 
таълим”, “Энг яхши жамоа шартнома-
си — 2023” кўриктанловлари алоҳи-
да аҳамиятга эга бўлиб, улар орқали 
умидли ёшлар ўз иқтидорини намоён 
этди. “Йилнинг энг фаол ёш тарбиячи-
си” танловида мактабгача таълим таш-
килотларимиз доимо ғолиблар сафида 
бўлиб келмоқда.

Одамлар учун қилаётган барча иш-
ларимиз моҳияти, биринчи навбатда, 
ижтимоий адолатни таъминлашга қа-
ратилган. Бу иш ҳақи, рағбатлантириш, 
имтиёзли йўлланмалар, ижтимоий ҳи-
моя тушунчасига киритилган барча жи-
ҳатларга тааллуқлидир. 

Таълим ва фан ходимлари касаба 
уюшмаси Миробод тумани кенгаши бун-
дан буён ҳам меҳнаткашларимизнинг 
эзгу ишларида фаол ёрдам беради ва 
уларнинг конституциявий ҳуқуқларини 
таъминлашда камарбаста бўлади

Эзгулик чашмаси

Кўзгу

— Етти аждод тушунчаси ўзбек халқи 
тарихи саҳифаларида ёзилмаган қои-
далар, қонунлар сирасига киради, десак 
тўғри бўлар. Тарихда ҳар бир уруғнинг ўз 
тамғаси бўлган. Бугунги кунда жуда кўп-
чилик бу тамғанинг асл моҳиятини яхши 
тушунмайди, шу сабабли турлича талқин-
лар учраб туради. Аслида, тамға муайян 
уруғнинг жамиятдаги ўрнини белгилаган, 
яъни тамғаси йўқ уруғнинг жамиятда ҳам 
ўрни бўлмаган. Бундайлар тўйҳашамлар-
да, ҳатто жангларда ҳам қатнаша олмаган. 

Етти авлодни билиш анъанаси бизга 
жуда қадим даврлардан мерос. Бу ту-
шунча нафақат ўзбекларда, балки туркий 
халқларнинг деярли барчасида мавжуд.

Яқинда этнограф олимимиз Анвар Бў-
ронов Мўғулистонга бориб, у ерда яшай-
диган қозоқлар турмуш тарзини ўрганди. 
Уларнинг қабристонига борганида гувоҳ 
бўлибдики, етти аждод нарида турган бо-
бонинг фамилияси еттинчи авлод вакили 
қабр лавҳигача битилади. Энг асосийси, 
уларда ҳар бир киши етти аждоди ҳақида 
билиши шарт экан. 

Ушбу тартиб ХIХ асргача бизнинг мин-
тақамизда ҳам амал қилган. “Етти ав-
лодини билмаган инсон — қул” ибораси 
пайдо бўлиши боиси ҳам шу.

Етти аждодни билиш нима учун керак 
бўлган? Сабаби шундаки, айнан шу маъ-
лумотлар ўзаро қудаандачиликда, янги 
туғилган чақалоққа исм беришда ҳамда 
марҳумларни дафн этишда жуда муҳим 
ҳисобланган. 

Нега айнан етти рақами танланган, 
деган савол туғилади. Азалдан тарихи-
мизда муқаддас рақамлар бўлган. Маса-
лан, 3, 7, 40 ва ҳоказо. Бутун саноқлар 
ана шу анъанавий рақамларда ёпилади. 
Бунинг ўзига яраша асослари бор ва бу 
алоҳида мавзу. 

Шунингдек, етти авлод ўртасидаги 
қариндошлик рутбаларининг ўз номи 
бўлган. Масалан, Хоразмда шу ном-
лашнинг туркийча — ака, бола, оқтиқ, 
човлиқ, ёвлиқ, ётлиқ атамалари сақла-
ниб қолган. Бошқа  ҳудудларда эса ота, 
ўғилдан бошқа саноқ тартиби арабча — 
невара, чевара, эвара, дувара, абира 
ва кабирага ўзгартирилган. Кабирадан 
кейин бегона бўлади, дейилган. Сабаби, 
еттинчи авлоддан кейин қон бутунлай 
янгиланади. Бу эпосларимизда, жумла-
дан, “Алпомиш” достонида ҳам ўз акси-
ни топади. 

Достонда бешта авлод тилга олин-
ган. Булар — Довонбий, Алпинбий, Бой
бўриБойсари, Алпомиш ва Ёдгор. Нега 
етти эмас, беш авлод? Чунки эзотерик 
адабиётларда ҳам айтиладики, ҳар бир 

Қадрият

АСЛ СИФАТЛАРИМИЗДА ЯШАЙЛИК, сояга айланмайлик!
“Етти аждод”, “етти пушт” деган иборалар тез-тез қулоққа 
чалиниб туради. Масалан, қуда-андачилик ришталарини боғлашда 
томонларнинг аждодларини суриштириш анъанаси бугун ҳам бор. 
Ген сифатларининг қон орқали авлоддан-авлодга ўтишини замонавий 
тиббиёт ҳам исботлаб турибди. Демак, мазкур тушунчаларнинг пайдо 
бўлиши ҳамда бизгача етиб келиши бежиз эмас. 
Етти авлод фалсафаси ва ота-боболаримизни билишнинг ҳаётий 
қуввати ҳақида таниқли фольклоршунос олим, филология фанлари 
доктори, профессор Шомирза ТУРДИМОВ билан суҳбатлашдик.

туғилган фарзанднинг аъмоли ўзидан 
аввалги икки аждод таъсирида шаклла-
нади. Шу ўринда, ўзидан кейинги икки 
авлодга ҳам таъсир этади. Саноқ боши 
ва адоғидаги икки авлоднинг номи эпос-
да айтилмайди. Сабаби у алмашиб кела-
веради.

“Пушт” сўзининг маъносига келсак, 
бу ҳам аждодга, ҳам авлодга тааллуқ-
ли атама. Халқимизда бу билан боғлиқ 
иборалар кўп. Масалан, “Етти пуш-
тимга васият қилдим”, деймиз. Бу ав-
лодлар ҳақида. Ёки “Етти пуштимнинг 
номи билан айтаман”, деган иборани 
ишлатамиз. Бунда гап аждодлар ҳақи-
да кетади. 

“Пушт” сўзи форс тилида орқа, елка, 
бел каби луғавий маъноларни англата-
ди. Ўзбек тилида уруғ, авлод, аждод маъ-
носини ифодалайди. 

“Етти пушт” бизда шунчаки саноқ 
эмас. Расмий адабиётлар оила отадан, 
онадан ҳамда фарзанддан ташкил топа-
ди, деб ёзади. Бизнинг халқ анъанасига 
кўра, оила уч бўғиндан иборат бўлган. 
Биринчи бўғин катталар, яъни бобо, 
буви, амаки, тоға, хола ва аммалар. 
Иккинчиси — отаона, учинчиси — фар-
зандлар.

Тарбия катталар томонидан берил-
ган. Бутун оила тарихи, анъаналарини 
болаларга катталар ўргатган. Отаона 
эса уларни боқиш билан шуғулланган. 
Бугунги кунда айни занжирнинг узилгани 
учун тарбия билан ким шуғулланиши ке-
рак, боғчами, мактабми, деган тортишув-
лар келиб чиқмоқда.

Аслида, айнан ана шу тартибларнинг 
тикланиши бу муаммоларга ечим бўлар-
ди, деб ҳисоблаймиз. Энг муҳими, шу 
билан етти авлод тушунчасининг моҳия-
тини сақлашга эришиш мумкин.

— Уруғни билиш аслида, нима 
учун муҳим? Бу миллатнинг 
бирлигида, аҳиллигида қанчалик 
аҳамият касб этади?

— Авваллари уруғни билиш, уни ав-
лодларга етказиш амалиётда керак эди. 
Чунки бусиз инсон жамиятда ўрнини, мав-
қеини топа олмасди. Ҳозирги глобалла-
шув даврида бунга эҳтиёж сезилмаяпти.

Киши уруғининг тарихини билгани 
яхши, лекин бу омил уруғчиликка сабаб 
бўлмаслиги керак. 

Ўзбек халқи учта катта этник гуруҳдан 
ташкил топган. Булар — қарлуқ, қипчоқ 
ҳамда ўғуз. Шулардан фақат қипчоқ ва 
ўғуз этник гуруҳларида уруғчилик бўлган. 
Лекин бу анъана ҳам турли шароитларда 

ўзгариб, баъзида давом этган, баъзида 
унутилган. 

Шу ўринда бизда ўз уруғининг та-
рихини билиш яхши амал ҳисобланиб 
келганини қайд этишимиз керак. Саба-
би ўзи ва оиласи тарихини билиш ин-
сон учун халқини англашга йўл очади. 
Шунингдек, мавқе орттириши ҳамда 
ўзаро муносабатларда позициясини 
белгилашда ёрдам беради.

Ушбу масалаларда ҳам тиббиёт бу-
гунги кунда анча юқори натижаларга 
эришиб улгурди. Бугун сиз ўз ген таҳли-
лингиз орқали кўплаб маълумотларга эга 
бўлишингиз мумкин. 

Айнан уруғ тушунчаси миллатнинг 
асосини ташкил этади, деган қарашга 
бормаслик керак. Бугунги кунда миллат-
ни миллат сифатида кўрсатадиган бошқа 
омиллар ҳам долзарб бўлиб бормоқда. 
Улардан бири — тил. Боиси, тил бўл-
маса, тафаккур бўлмаса, миллат ўлган 
 ҳисобланади.

Тил шундай тарихий жараёнки, унда 
атиги битта инсон сўзласа ҳам бу тилни 
ўлган, деб бўлмайди. Уни қайта тирилти-
риш, ривожлантиришнинг чораси бўлади.

Муҳими, бошқа тиллардан қабул қи-
линаётган сўзларга тил мослашмаслиги 
керак, балки ўша сўзларни она тилимиз 
қонунларига, тартибига мослаштириш 
керак. Мана, масалан, “пушт” деган сўз-
ни Х асрда аждодларимиз қандай маъно-
да қўллаганини билмаймиз.

Айнан, тилнинг сақланиши сўз юри-
таётганимиз — авлодларни билиш анъ-
анасининг сақланишида муҳим омиллар-
дан биридир. 

— Бугунги кунда баъзи инсонлар 
ўзининг етти авлоди ҳақида 
тўлиқ маълумотга эга эмас. Буни 
қандай аниқлаш мумкин?

— Аниқлашнинг бугунги кундаги ягона 
йўли — ген таҳлили. Лекин у ҳам ўзида 
бор имкониятлар ҳамда вариантлар ёр-
дамидагина таҳлил қила олади. Мавжуд 
вариантлар бўлмаса, ушбу усул ҳам 
“жим қолади”. 

Иккинчи асосий жиҳати эса инсон ўзи-
ни ким деб аташи билан боғлиқ. Бу ўрин-

да ҳам ечим тилга бориб тақалади. Ма-
салан, ўзбек тили она тили бўлган инсон 
ўзбекча туш кўради. 

Тушингизда нималарни кўрдингиз, 
қаерларда бўлдингиз, қандай инсонлар 
билан суҳбат қурдингиз… Таҳлил қилиб 
кўрсангиз, булар ҳам худди уйғоқ ҳола-
тингиздагидек бир тизимда турганини кў-
расиз. 

Чунки миллат қайси тилда тафаккур 
қилса, туши ҳам шу тил билан боғлиқ бў-
лади. Мазкур жараён тасвирланган бир 
кино ҳам бор. Унда рус миллатига ман-
суб разведкачи аёл немислар орасида 
ишлайди. У умуман рус тилида гапирма-

ган, бироқ туғиш жараёнида ўзи билма-
ган ҳолатда “мама” деб юборади. Ахир 
унинг тили рус тилида чиққан эдида.

Яна бир татар киши ўзбекча ёзар, ўз-
бек тилида сўзлашар эди. Касал бўлган 
пайтида татар тилида гапирар экан. Бу 
ҳам инсоннинг руҳий механизмлари би-
лан боғлиқ жараёндир.

Хулоса қилиб айтганда, инсон бу ма-
салада ҳам ўзини ўзи таҳлил қилиши 
муҳим. Тушлари нима дейди, сезгилари 
нима дейди ва кимларни кўнгли кўпроқ 
тортади... Айнан шу жараённинг ўзи ҳам 
жуда кўплаб саволларга жавоб бўлиши 
мумкин.

— Марказий Осиё минтақаси 
халқлари орасида маданиятлар, 
урф-одатларда чамбарчаслик 
яққол сезилади. Бу уйғунлашув 
уруғ, етти авлодларни билиш 
каби масалаларда ҳам 
кузатиладими?

— Тарихимиз шу пайтгача тескари 
ёзилган. Битта мисол келтираман. Рус-
лар ўзини ҳиндевропа оиласига мансуб 
деб билади. Улар минтақамиздаги аҳоли 
бу ерларда азалдан яшамаган, кейин-
чалик келган, деган тушунчани тасавву-
римизга сингдирмоқчи бўлди ва муайян 
маънода бу мақсадларига эришди ҳам.

Туркий қабилалар Ўрта Осиёга бошқа 
жойлардан келган эмас. Тўғри, кўчиш во-
қеалари бўлган, бироқ турғун яшайдиган 
жойи Орол денгизи қирғоқлари, Каспий 
денгизининг юқори қисми, бир томони 
Балхаш, Тяншангача бўлган ҳудудлар 
ҳисобланган.

Айнан шу чегара ҳудудларида яша-
ган аҳоли орасида ҳам “қоражонлар” 
ҳамиша бўлган. Айнан шу қоражон — че-
гарадаги тоифа туркийларда ҳам, фор-
сийларда ҳам, араб ва хитойлар, рус-
лар, умуман, ёнмаён яшаётган барча 

халқларда бўлган. Бу аралашган қатлам 
борки, уларнинг ўзини ким деб билиши 
кўп масалалар ечими топилишда муҳим 
ўрин тутган. Бу ҳолатни жуда ҳам қизиқ 
жараёнлар юзага келтиради. Бу жараён 
ечимида ҳар бир миллат генидаги бо-
бомерос менталитетнинг ўрни алоҳида 
ажралиб туради. Маҳмуд Кошғарийнинг 
бир гапи бор: “Араблар ўзидан бошқа 
ҳаммани “ажам” дейди. Агар ажамлик-
лар араб тилини ўрганса ҳам, бу тилда 

яхши гапирса ҳам барибир ажам бўлиб 
қолаверади. Турклар эса ўзидан бошқа-
ларни “сумлум” дейди. Лекин у туркий 
тилни ўрганса, уни сумлумликдан чиқа-
риб, ўзиникидек қабул қилади”, дейди. 
Сабаби туркийлар очиқ, қабул қилувчан 
миллат. Чунки унинг кучқудрати тарих 
мобайнида ёпиқликка эҳтиёж сезмаган. 
Бу психология ҳалигача давом этиб кел
япти, десак муболаға бўлмайди. Тарихга 
назар солсак, инсоният ўтмишида энг 
кўп салтанат барпо этган халқ — туркий-
лар. Лекин уларнинг барчасига тарихан 
бошқалар эга чиққан. 

Туркийларнинг табиати халқ достонла-
рида ҳам аксини топади. Масалан, улар-
нинг деярли барчасида қаҳрамонлар бошқа 
ерни босиб олиб, шу юртдан хотин олиб ке-
лади. Бошқа халқлар достонларида бунинг 
тескариси. Улар олиб кетилган аёлларини 
қайтариб келади. Бу, албатта, халқнинг та-
биати эпосларда қанчалик равшан акс этга-
нини кўрсатади, мазкур кузатиш эпосшунос 
Фаррух Жабборнинг кузатиши ва мен буни 
ҳақли хулоса, деб биламан.

— Ўзбек халқи 92 уруғдан 
ташкил топгани айтилади. Бу 
уруғларнинг қанчаси бугунги 
кунгача сақланиб қолган? Айнан 
уруғларга бўлиниш анъанасининг 
аҳамияти сусайиб бориши 
қандай жараёнлар билан боғлиқ?

— Аввало, таъкидлаш керакки, 92 
бовли ўзбек халқи, деган тушунча ўзбек 
халқининг ҳаммасига тааллуқли эмас. 
Бу асосий этник гуруҳларнинг барча-
сида ҳам акс этмаслиги мумкин, лекин 
улар жам бўлиб, бир асосда бирлашади. 
Худди шундай бирлаштириб турувчи жи-
ҳатлардан бири рамзлардир. Масалан, 
халқ қўшиқлари ҳудудларда турлича 
айтилади, лекин улардаги рамзларнинг 
бирлаштириб турувчи маънолари ягона.

Мисол учун, олма — муҳаббат, рў-
мол — оила рамзи. Шу ўринда 92 бов-
ли уруғ тушунчаси ҳам бутун миллат 
сифатида ягона яхлитлик касб этади, 
десак тўғри бўлади.

92 бовли ўзбек халқи, деган тушунча-
нинг аҳамияти сусайиб бориши эса, шуб-
ҳасиз, юртимизда ХХ асрда бошланган 
глобаллашув ва бошқа қатор ижтимоий
сиёсий жараёнлар билан боғлиқ. Айниқса, 
ўтган асрнинг иккинчи ярми ва якунида жа-
раён янада тезлашди. Бу даврда халқлар 
уруғ ёки қабила шаклида эмас, бутун бир 
миллат, мамлакат сифатида бирлашди. 

— Уруғ ва авлод-аждод билан 
боғлиқ тушунчалар аҳамияти 
сақланиб қоладими?

— Авлодаждод анъаналари янги 
мазмунда аҳамиятини сақлаб қолади. 
Аввало, тарих сифатида. Биз киммиз, 
ким бўламиз, деган савол жавобини ти-
ниқлаштиришда долзарблигини йўқот-
майди. Тилда товуш ва феъл туркуми 
сўзлари қанча садоқатли бўлгани каби 
тафаккур, тил ва инсон феъли табиати 
ҳам ўзгармайди. Ана шу ўзак “умуртқа”га 
зарба берилса, миллат йўқ бўлади. Шун-
дай экан, аслимизни сақлаб қолишда асл 
сифатларимизда яшашимиз керак. Сояга 
айланмаслик зарур. Бунда тил ва тафак-
куримиз таянчи генимиз, ген хотирамиз-
дир. Аждод ва авлодларни ёдда тутиш 
бу йўлда муҳим ўринга эга. Шу маънода, 
авлодаждод анъаналарига янги мазмун 
бера билишимиз керак бўлади. Бу эса бу-
гунги авлод зиммасидаги бурч саналади.

“Янги Ўзбекистон” мухбири 
Жонибек АЛИЖОНОВ 

суҳбатлашди.

Етти авлод ўртасидаги қариндошлик рутбаларининг 
ўз номи бўлган. Масалан, Хоразмда шу номлашнинг 
туркийча — ака, бола, оқтиқ, човлиқ, ёвлиқ, ётлиқ 
атамалари сақланиб қолган. Бошқа  ҳудудларда эса ота, 
ўғилдан бошқа саноқ тартиби арабча — невара, чевара, 
эвара, дувара, абира ва кабирага ўзгартирилган. Кабирадан 
кейин бегона бўлади, дейилган. Сабаби, еттинчи авлоддан 
кейин қон бутунлай янгиланади. Бу эпосларимизда, 
жумладан, “Алпомиш” достонида ҳам ўз аксини топади. 

